
10-fevral kuni Toshkent shahrida 
O‘zbekiston Respublikasi Oliy Majlisi Senatining 
elliginchi yalpi majlisi o‘z ishini davom ettirdi.

O‘zbekiston Respublikasi 
Oliy Majlisi Senatining elliginchi 

yalpi majlisi to‘g‘risida
AXBOROT

Unda Senat, hukumat a’zolari, vazirlik va 
idoralarning vakillari, Senat huzuridagi Yoshlar 
parlamenti a’zolari hamda ommaviy axborot 
vositalari xodimlari qatnashdi.

Videokonferensaloqa tarzida o‘tkazilgan 
yalpi majlisni O‘zbekiston Respublikasi Oliy 
Majlisi Senati Raisi Tanzila Norboyeva olib 
bordi.

Yalpi  maj l is Senatning “YouTube” 
tarmog‘idagi sahifasi orqali to‘g‘ridan-to‘g‘ri 
yoritib borildi.

Senatning elliginchi yalpi majlisining 
ikkinchi kunida 2030-yilga qadar O‘zbekiston 
Respublikasida gender tenglikka erishish 
strategiyasini 2023-yilda amalga oshirish 
bo‘yicha kompleks chora-tadbirlar dasturida 
belgilangan vazifalarning ijrosi hamda 
2024-yilda amalga oshirish bo‘yicha kompleks 
chora-tadbirlar dasturini tasdiqlash to‘g‘risidagi 
masala ko‘rib chiqildi.

Dastlab 2023-yilda gender tenglikni 
ta’minlash hamda ayollarning ijtimoiy va 

ONA TILIMIZ — 
QADRIMIZ,

SHA’NIMIZ IFODASI

Globallashuv insoniyat uchun beqiyos imkoniyatlar 
bilan birga kutilmagan xatarlarni ham keltirib chiqaryapti. 
Ayniqsa, qadriyatlarning qadrsizlanishi, milliy an’ana va urf-
odatlar ildizining zaharlanishi, eng yomoni, milliy tillarga 
bo‘lgan munosabatlarning sun’iylashtirilishi ko‘plab 
millat va elatlarning ona tilidan ayrilib qolish ehtimolini 
kuchaytirmoqda.

Nuqtai nazar

Aytish joizki, so‘nggi besh yil davomida 
O‘zbekiston Respublikasi gender tenglikka 
erishish hamda xotin-qizlar huquq va 
imkoniyatlarini kengaytirish borasida ko‘plab 
ijobiy natijalarga erishganligini inobatga 
olgan holda BMTning ayollar tashkiloti 
Markaziy Osiyo va Ozarbayjon uchun 

MARKAZIY OSIYO VA OZARBAYJON 
UCHUN MASLAHATLASHUVLAR 
POYTAXTIMIZDA O‘TKAZILDI

maslahatlashuvlarni aynan O‘zbekistonda 
o‘tkazish bo‘yicha taklifni ilgari surdi. 

Mazkur maslahatlashuvlar kecha Toshkent 
shahrida Oliy Majlis Senati va “BMT-Ayollar” 
tuzilmasi hamkorligida “Gender tenglikka 
erishishni tezlashtirish va kambag‘allikni bartaraf 
etish, institutlar va genderga oid moliyalashtirishni 
mustahkamlash orqali barcha xotin-qizlarning 
huquq va imkoniyatlarini kengaytirish” 
mavzuida o‘tkazildi.

Shu yil 11-22-mart kunlari AQSHning Nyu-York shahrida BMTning Xotin-qizlar 
holati bo‘yicha komissiyasi (CSW)ning 68-sessiyasi o‘tkazilishi reja qilingan 
bo‘lib, bundan ko‘zlangan asosiy maqsad gender tenglikka erishishni tezlashtirish 
va kambag‘allikni bartaraf etish orqali xotin-qizlar huquq va imkoniyatlarini 
kengaytirishdan iboratdir.

Anjuman

2

siyosiy hayotdagi rolini oshirish yuzasidan 
qilingan ishlar sarhisob qilindi.

Ta’kidlanganidek, sohada 13 ta normativ-
huquqiy hujjat (shundan 3 tasi qonun, 4 tasi 
Prezident Farmoni va qarori, 6 tasi Hukumat 
qarori) qabul qilingan.

Xususan, xotin-qizlar va bolalar huquqlari, 
erkinliklari hamda qonuniy manfaatlarini 
ishonchli himoya qilish tizimini yanada 
takomillashtirish munosabati bilan ayrim 
qonun hujjatlariga o‘zgartish va qo‘shimchalar 
kiritilgan.

Jumladan, voyaga yetmaganlarga jinsiy 
zo‘ravonlik sodir etganlarga nisbatan javobgarlik 
choralari kuchaytirilgan. Ushbu toifadagi 
jinoyatlar uchun qonunchilikda ko‘zda tutilgan 
yengilliklar berilmasligi, jazoni o‘tashdan 
muddatidan ilgari shartli ozod qilish yoki jazoni 
yengilrog‘i bilan almashtirish, yarashganligi 
munosabati bilan javobgarlikdan ozod qilish kabi 
choralar qo‘llanmasligi qat’iy belgilab 
qo‘yilgan. 2

Uning himoyasi haqida tinimsiz 
qayg‘urishimiz lozim.

Til millat borligi, birl igi, 
o ‘ tmishi  va bugunini  aks 
ettiruvchi oliy bayroq ekan, 
bugun har qanday xalq uning 
qadr-qimmati, himoyasi haqida 
har daqiqada o‘ylashi, tinimsiz 
qayg‘urishi lozim. O‘zbek xalqi 
ham asrlar davomida o‘z tili va 
qadriyatlarini asrab-avaylab, 
himoya qilib kelmoqda. Ayniqsa, 
jadid bobolarimiz va millat 

oydinlari til masalasida hech 
qachon murosaga bormagan.

Shunday ekan,  bugun 
barchamiz avlod-ajdodlarimiz 
oldida juda katta qarzdor 
ekanimizni unutmasligimiz 
lozim. Ammo keyingi yillarda 
ona t i l imiz r ivoj i  yo‘ l idagi 
m u a m m o l a r  k o ‘ p a y i b , 
t a s h q i  t a h d i d l a r 
kuchaymoqda. 3

ATROF-MUHIT VA BIOXILMAXILLIKNI SAQLASH
– UMUMIY MAQSAD

Kecha Samarqand shahrida ochilgan 
BMTning Yovvoyi hayvonlarning ko‘chib 
yuruvchi turlarini saqlab qolishga doir 
konvensiyasi tomonlar konferensiyasining 
14-yig‘ilishida ayni mavzu muhokama 
markazida bo‘ldi.

“Silk Road Samarkand” kongress 
zalida boshlangan mazkur konferensiyada 
butunjahon hamjamiyatiga taalluqli 
bo‘lgan eng dolzarb muammolardan biri 
— yovvoyi hayvonlarning ko‘chib yuruvchi 
turlarini saqlash masalalarini muhokama 

etish uchun 130 mamlakatdan 1 ming 800 
dan ko‘p ishtirokchilar jamlandi.

Unda O‘zbekiston Respublikasi 
ekologiya, atrof-muhitni muhofaza qilish 
va iqlim o‘zgarishi vaziri Aziz Abduhakimov, 
BMT Bosh kotibi o‘rinbosari, tashkilotning 
Atrof-muhit bo‘yicha dasturi (UNEP) ijrochi 
direktori Inger Andersen xonim, Ko‘chib 
yuruvchi turlar bo‘yicha konvensiya ijrochi 
kotibi Emi Frenkel hamda vazirlar, xalqaro 
tashkilotlar rahbarlari ishtirok 
etmoqda.

Bugun jahon miqyosida antropogen omillar 
kuchayishining atrof-muhit bioindikatorlari — hayvonot 
olamiga ta’siri tobora ortmoqda. Natijada uning ayrim 
turlarining keskin kamayishi va yo‘q bo‘lib ketish 
xavfi yuzaga kelmoqda. Shu bois hayvonot dunyosi 
xilmaxilligini asrash dolzarb masalalardan biriga aylandi. 

Hurmatli delegatlar!
Xonimlar va janoblar!
Atrof-muhit va bioxilmaxillikni saqlash yo‘lidagi 

muhim xalqaro tadbir — Yovvoyi hayvonlarning ko‘chib 
yuruvchi turlarini saqlab qolishga doir konvensiyasi 
yig‘ilishining barcha ishtirokchilari va mehmonlarini 
samimiy tabriklayman.

Avvalambor, Konvensiya kotibiyati va Birlashgan 
Millatlar Tashkilotining Atrof-muhitni muhofaza 
qilish bo‘yicha dasturiga ushbu nufuzli anjumanni 
mamlakatimizda o‘tkazish tashabbusini qo‘llab-
quvvatlagani uchun chuqur minnatdorchilik izhor 
etaman.

Jahon sivilizatsiyasi beshiklaridan biri, bebaho 
me’morchil ik durdonasi hisoblangan ko‘hna 
Samarqandga xush kelibsiz!

So‘nggi yillarda ushbu qadimiy va betakror shahar 
qator dolzarb muammolar bo‘yicha muloqotlarning 
global markaziga aylanib bormoqda. Mazkur forum 
Samarqandning ekologik diplomatiyaning ta’sirli 
markazlaridan biri sifatida maqomini mustahkamlashga 
xizmat qiladi.

Shu o‘rinda 2023-yilning dekabr oyida bu yerda 
cho‘llanishga qarshi kurash bo‘yicha xalqaro anjuman 
o‘tkazilganini, joriy yil aprel oyida esa Markaziy 
Osiyoda iqlim o‘zgarishlariga bag‘ishlangan yirik forum 
tashkil etilishini alohida ta’kidlamoqchiman.

Hurmatli konferensiya ishtirokchilari!
Barchangizga yaxshi ma’lumki, hayvonlarning 

ko‘chib yuruvchi turlari sayyoramiz ekotizimlarining 
ajralmas qismi hisoblanadi. Afsuski, hozirgi kunda ular 
iqlim o‘zgarishi, yashash joylarining yaroqsiz holga 
kelishi, noqonuniy ov va savdo kabi jiddiy tahdidlar 
bilan to‘qnash kelmoqda.

Nati jada hayvonlarning genetik resurslari 
qisqarmoqda, ularning nodir va noyob turlari, tabiiy 
uyg‘unlik va ekotizimlar yo‘qolib bormoqda.

Tadqiqotlarga ko‘ra Yer yuzidan so‘nggi 50 yilda 
ularning 100 dan ortiq turlari, Markaziy Osiyoda esa 26 
turdagi qushlar, 12 turdagi sut emizuvchilar, jumladan, 

BIRLASHGAN MILLATLAR TASHKILOTINING YOVVOYI HAYVONLARNING 
KO‘CHIB YURUVCHI TURLARINI SAQLAB QOLISHGA DOIR KONVENSIYASI 
TOMONLAR KONFERENSIYASINING 14-YIG‘ILISHI ISHTIROKCHILARIGA

Turon yo‘lbarsi, Osiyo qoploni va boshqa endemik 
turlar butunlay yo‘q bo‘lib ketdi.

Bioxilmaxillikni kelajak avlodlar va barqaror 
rivojlanish uchun saqlash, inson hayotining tabiat bilan 
uyg‘unligini ta’minlash — bizning umumiy maqsadimiz. 
Bu butun xalqaro hamjamiyat sa’y-harakatlarini 
birlashtirishni, muvofiqlashtirilgan va kechiktirib 
bo‘lmaydigan chora-tadbirlarni amalga oshirishni talab 
etadi.

Hurmatli anjuman ishtirokchilari!
O‘zbekistonda ko‘chib yuruvchi yovvoyi hayvonlar 

turlarini saqlashga katta e’tibor qaratilmoqda. So‘nggi 
yillarda, eng avvalo, sohaning huquqiy bazasi 
takomillashtirildi, yangi qonunchilik hujjatlari qabul 
qilindi va ularning samarali ijrosi ta’minlanmoqda. 
Davlat boshqaruvi organlari, biznes va fuqarolik 
jamiyatlarining ijtimoiy mas’uliyatini oshirishni qamrab 
olgan institutsional tizim mustahkamlanmoqda.

Mazkur sohada fundamental  va amal iy 
tadqiqotlarning eng ilg‘or maktabi bo‘lgan Fanlar 
akademiyasining Zoologiya instituti o‘z faoliyatini 
qayta tikladi. Qisqa muddatda ko‘chib yuruvchi 
turlarni ishonchli himoya qilishni ta’minlovchi 
qo‘riqlanadigan tabiiy hududlar uch karraga oshirilib, 
mamlakatimiz umumiy maydonining 14 foiziga 
yetkazildi. O‘zbekistonning nodir tabiat landshaftlari 
UNESCOning Butunjahon tabiiy meros ro‘yxati, 
Butunjahon biosfera rezervatlari tarmog‘iga va Ramsar 
konvensiyasi obyektlari ro‘yxatiga kiritildi.

Yovvoyi hayvonlarni parvarish qilish uchun yangi 
pitomniklar tashkil etildi. Noyob qush turlari va sut 
emizuvchilarning o‘z yashash makonlarida ko‘payishini 
qayta tiklash bo‘yicha dasturlar amalga oshirilmoqda. 
Orol dengizining qurigan tubida 2 million gektar 
maydonda o‘rmonlar yaratilgani o‘simliklar xilmaxilligini 
va hayvonot dunyosini qayta tiklash imkonini 
bermoqda.

O‘zbekiston 2024 — 2027-yillarda Konvensiyaga 
raisligi davrida ko‘chib yuruvchi hayvon turlarini 
himoya qilishga o‘zining butun kuch va salohiyatini 

to‘liq safarbar qilishga tayyordir. Biz Samarqandda bu 
borada kelgusidagi ishlarimizning asosiy yo‘nalishlarini 
belgilab beradigan 2024 — 2032-yillarga mo‘ljallangan 
Yangi strategik reja tasdiqlanayotganini olqishlaymiz.

Shuningdek, Hayvonlarning ko‘chishiga to‘siqlardan 
xoli ekologik yo‘laklarni yaratish bo‘yicha chora-
tadbirlar dasturini ishlab chiqish va qabul qilishni 
qo‘llab-quvvatlaymiz. 

Infratuzilma obyektlari — avtomobil va temir 
yo‘llar, gaz quvurlari va chegara inshootlarining 
qurilishi yovvoyi hayvonlar migratsiyasiga salbiy ta’sir 
ko‘rsatishini kamaytirish uchun ekologik baho berilishi 
bo‘yicha talabni kuchaytirish muhim, deb hisoblaymiz.

Hozirgi vaqtda O‘zbekiston transchegaraviy tabiiy 
parklar yaratish bo‘yicha mintaqa mamlakatlari bilan 
yaqin hamkorlik qilmoqda va ular sonini keskin 
ko‘paytirish niyatidamiz. 

Bir vaqtlar Ustyurt platosi kengliklarida yashagan 
va inson omili ta’sirida yo‘qolib ketgan Osiyo qoploni 
populyatsiyasini qayta iqlimlashtirishni boshlash 
niyatidamiz. Olimlar va ekspertlarni bu yo‘nalishda 
hamkorlikka chorlab qolamiz.

Fursatdan foydalanib, Atrof-muhitni muhofaza qilish 
xalqaro ittifoqining Toshkentda o‘z vakolatxonasini 
ochish bo‘yicha qarori uchun alohida tashakkur 
aytmoqchiman. Biz tashkilotning mintaqamiz flora 
va faunasini saqlab qolishdek xayrli faoliyatiga har 
tomonlama ko‘mak ko‘rsatishga tayyormiz.

Hurmatli forum ishtirokchilari!
Bugungi konferensiyada qabul qilinayotgan 

qarorlarning hayotga tatbiq et i l ishi ko‘chib 
yuradigan yovvoyi hayvonlarni saqlash bo‘yicha 
xalqaro hamkorlikni yanada kengaytirish va uning 
samaradorligini oshirishga xizmat qiladi.

Bu yo‘ldagi sharafli va mas’uliyatli ishlaringizda 
sizlarga katta omadlar, kuch-g‘ayrat va yangi 
muvaffaqiyatlar yor bo‘lishini tilayman.

Shavkat MIRZIYOYEV,
O‘zbekiston Respublikasi Prezidenti

So‘nggi yillarda qishloq xo‘jaligi ham miqdor, 
ham samaradorlik jihatdan rivojlanmoqda. 
Klaster tizimi orqali yuqori unumli texnika va 
chuqur qayta ishlash kirib kelmoqda.

2023-yilda sohada ishlab chiqarish 4,1 foizga 
o‘sib, 426 trillion so‘mni tashkil qilgan. Eksport 
esa qariyb 2 milliard dollarga yetgan. 152 ming 
gektar bog‘ va tokzorlar barpo etilib, 185 ming 
tonna meva-sabzavot, 31 ming tonna go‘sht va 
485 ming tonna sutni qayta ishlash quvvatlari 
ishga tushirilgan.

Yaqin tariximizda ilk bor paxtadan 3 million 
700 ming tonna, g‘alladan 8 million tonna hosil 
olindi. Ularning hisobini yuritish va mahsulotni 
sotish tizimi to‘liq raqamlashtirildi.

Yig‘ilishda asosiy e’tibor qishloq xo‘jaligida 
unumdorlikni oshirish, tannarxni kamaytirish, 
suvni tejashga qaratilib, galdagi vazifalar 
belgilandi.

Prezidentimiz yer va suv resurslari 
cheklangan sharoitda yangicha ishlab, 
mahsulotni ko‘paytirish, sohaga sanoat muhitini 
olib kirish zarurligini ta’kidladi.

M a s a l a n ,  y u r t i m i z d a  b i r  g e k t a r 
maydondan olinadigan o‘rtacha hosil ilg‘or 
mamlakatlardagiga qaraganda kam. Lekin o‘g‘it 
ham, yoqilg‘i va suv ham 2 karra ko‘p ishlatiladi. 
Shu bois xorijdan serunum chigit va urug‘lar olib 
kelib, dehqonlarni yangi agrotexnologiyalarga 
o‘qitib, hosildorlikni paxtada 50 sentner, g‘allada 
100 sentnerga yetkazish mumkinligi aytildi.

Dav la t im iz  rahba r i  f e rmer la rn ing 
manfaatdorligi masalasiga alohida e’tibor 
qaratdi. Bugungi kunda, yangi tartib asosida, 
paxta xomashyosi birja orqali sotilmoqda. 
Nyu-York birjasida paxta narxi oshmoqda. 
G‘allachilikda ham bozor munosabatlari 
hisobiga fermerlarning daromadi 2 baravar 
ortgan.

— Agar dehqon va fermerni iqtisodiy 
manfaatdor qilsak, ular davlat mablag‘isiz 
ham ishlay oladigan vaqtlar keladi. Mening 
maqsadim shu, — dedi Shavkat Mirziyoyev.

Manfaatdorlikni yanada oshirish uchun bu yil, 
paxtachilikda bo‘lgani kabi g‘alla yetishtirishda 
ham imtiyozli kreditni to‘g‘ridan-to‘g‘ri fermerga 
berish tizimi joriy qilinadi. Bundan tashqari, 
davlat resursi uchun xarid qilingan bug‘doyni 
daladan tashib kelish va saqlash xarajati ham 
to‘liq budjetdan qoplanadi.

Fermer xo‘jaliklarining barqarorligida xarajat 
kamligi ham muhim. Shuning uchun mineral 
o‘g‘itlar tannarxini bu yil 15 foizga kamaytirish, 
ularni birjaga yetarlicha chiqarish, yana 70 ta 
tumanda o‘g‘it omborlari tashkil qilish bo‘yicha 
topshiriqlar berildi.

Shuningdek, mineral o‘g‘it sifati va ustamasi 
alohida nazoratga olinadi. Fermerlarga o‘z 
hisobidan o‘g‘it sotib olish bo‘yicha qulaylik 
yaratiladi. Joylardagi omborlardan mineral 
o‘g‘itni tashish uchun transportni logistika 
portalida majburiy ro‘yxatdan o‘tkazish tartibi 
bekor qilinadi.

Suv yo‘qotilishini kamaytirish maqsadida bu 
yil 75 ta yirik kanalni betonlashga budjetdan 
680 milliard so‘m ajratilgan. Suv tejovchi 
texnologiyalar uchun 3 yil imtiyozli davr bilan 
5 yilga 14 foizli kredit berish yo‘lga qo‘yilgan. 
Yig‘ilishda bu borada hududlardagi ishlar tahlil 
qilinib, sustkashliklar ko‘rsatib o‘tildi.

Sohada hisob-kitob intizomida ham 
kamchi l ik lar  bor l ig i  ayt i ld i .  Masalan, 
klasterlarning fermerlar oldidagi qarzdorligi hali 
to‘liq to‘lanmagan.

Endi yangi tizimga ko‘ra oldingi qarzini 
1-aprelgacha to‘liq to‘lamagan klaster bilan 
fyuchers shartnomasi bekor qilinadi va 
fermerga paxtani birjada sotishga ruxsat 
beriladi. Ma’lumotni elektron platformaga 
kiritgan va fyuchers shartnoma imzolagan 
fermerga kredit ko‘pi bilan uch kun ichida 
ajratilishi shart etib belgilandi.

Yig‘ilishda meva-sabzavot yetishtirish hamda 

eksporti hajmini oshirish choralari ham ko‘rib 
chiqildi.

Buning uchun avval ajratilgan 200 ming 
gektarga qo‘shimcha, yana 60 ming gektar 
yer aholiga tarqatib beriladi. Shuningdek, 
tomorqa la rda  koopera ts i ya  asos ida 
mahsulot yetishtirish qo‘llab-quvvatlanadi. 
Bu maqsadlarga 100 million so‘mgacha 
garovsiz, 150 million so‘mgacha garov ta’minoti 
pasaytirilgan holda imtiyozli kreditlar taqdim 
etiladi. Fermer va dehqonlarga zarur texnikalar 
“O‘zagrolizing” aksiyadorlik jamiyati tomonidan 
10 yil muddatga 3 yil imtiyozli davr bilan lizingga 
beriladi. Chetdan olib kelinadigan motokultivator 
va minitraktorlarga bojxona imtiyozi 3 yilga 
uzaytiriladi.

So‘nggi yillarda yurtimizda issiqxona 
maydonlari, ularda yetishtirilgan mahsulotlar 
hajmi 3 barobarga ko‘paygan. Bugungi kunda 
yoqilg‘isiz isitiladigan issiqxonalar barpo qilish 
ommalashib boryapti.

Prezident bu tajribani ma’qullab, ularni 
ko‘paytirish, dehqonlarga tayyor holda qurib 
berish zarurligini ta’kidladi. Buning uchun 
“Oilaviy tadbirkorlik” dasturi doirasida 100 
million so‘mgacha garovsiz kredit beriladi.

Qishloq xo‘jaligiga investitsiyalar ham faol 
jalb etilmoqda. Joriy yilda 655 million dollar 
xorijiy sarmoyani o‘zlashtirish rejalashtirilgan. 
Loyihalarda bozorga sarxil mahsulotlar yetkazib 
berish, oziq-ovqat inflyatsiyasini kamaytirishga 
alohida e’tibor qaratilmoqda. Xususan, import 
o‘rnini bosuvchi 25 turdagi oziq-ovqat bo‘yicha 
342 ta loyiha amalga oshirilmoqda.

Buni davom ettirib, yangi loyihalar ishlab 
chiqish, xalqaro brendlarni jalb qilish muhimligi 
ta’kidlandi.

Jahon banki mablag‘lari hisobidan yangi 
loyihalar uchun 10 yil muddatga, aylanma 
mablag‘ uchun 2 yil muddatga milliy valyutada 
18 foizdan kredit ajratiladi. Mashhur brendlar 
buyurtmalarini korxonalarga joylashtiradigan 
sorsing kompaniyalarni jalb qilish xarajatining 
50 foizi qoplanadi. Bunda har bir brendga 500 
million so‘mgacha subsidiya beriladi.

End i l i kda  so ‘mda ekspor t  q i l gan 
tadbirkorlarga ham qo‘shilgan qiymat solig‘i 
qaytarib berilishi ma’lum qilindi.

Yig‘ilishda chorvachilik, ipakchilik va 
baliqchilik tarmoqlarini qo‘llab-quvvatlash 
choralari ham belgilandi.

Xususan, chorva kompleksi tashkil qilish, 
qoramol olish, omixta-yem chiqarish uchun 
milliy valyutada 17 foizdan 3 yil imtiyozli davr 
bilan 10 yilga kredit beriladi. Chorva xo‘jaliklarini 
aylanma mablag‘ bilan ta’minlashga ham 
1 trillion so‘m imtiyozli kredit yo‘naltiriladi. 
Uning 18 foizdan oshgan qismi Tadbirkorlik 
jamg‘armasidan qoplab beriladi.

Pillani Vyetnam va Xitoy tajribasi asosida 
sanoat usulida yetishtirish yo‘lga qo‘yiladi, 
o‘rma tutzorlar barpo etiladi. Ipakchilik ilmiy-
tadqiqot instituti huzurida 2 ta naslli urug‘lik 
stansiyasi ishga tushiriladi.

Tarmoqda moddiy manfaatdorlikni oshirish 
uchun ikki bosqichda bozor tamoyillariga 
o‘ti ladi. Bu yil birinchi bosqichda pil la 
narxi 25 foizga oshiriladi. Aholiga pilla 
yetishtirish uchun subsidiya beriladi va pilla 
yetishtiruvchilar daromad solig‘idan ozod 
qilinadi. Ikkinchi bosqichda, 2025-yildan 
narxni davlat belgilashi, klasterlarga muayyan 
tuman va fermerlar biriktiril ishidan voz 
kechiladi. Pilla fermer bilan klaster o‘rtasida 
erkin narxda tuziladigan shartnoma asosida 
yoki birja orqali sotiladi.

Daryo bo‘ylarida va xonadonlarda havzalar 
o‘rnatib, baliq yetishtirishni ko‘paytirish bo‘yicha 
ham vazifalar ko‘rsatib o‘tildi.

Yig‘ilishda muhokama qilingan masalalar 
bo‘yicha mutasaddilarning hisobot va rejalari 
eshitildi.

O‘zA.

QISHLOQ XO‘JALIGIDA UNUMDORLIK 
VA MANFAATDORLIKNI OSHIRISH 

CHORALARI BELGILANDI
Prezident Shavkat Mirziyoyev raisligida 12-fevral kuni 

qishloq xo‘jaligida ishga solinmagan yangi zaxiralarni safarbar 
etish chora-tadbirlari muhokamasi yuzasidan videoselektor 

yig‘ilishi o‘tkazildi.



Jalaquduq tumanlarida esa auksionga chiqarilgan yer 
maydonlarining 20 foizi ham sotilmagan.

Shahrixon tumanida oilaviy tadbirkorl ikni 
rivojlantirish dasturi doirasida muammoli kreditlar 
qoldig‘i yil boshidagiga nisbatan o‘sgan.

Soliq to‘lovchilarning budjet oldidagi muddati 
o‘tgan qarzdorligi Baliqchi, Jalaquduq, Marhamat va 
Xo‘jaobod tumanlarida oshgan.

Paxtaobod, Bo‘ston va Oltinko‘l tumanlarida 
nogironligi bo‘lgan shaxslar uchun kvotalangan ish 
o‘rinlaridan samarali foydalanilmagan.

Bundan tashqari, senatorlar tomonidan viloyatda 

xizmatlar sohasini yanada rivojlantirish, past 
quvvatda ishlayotgan sanoat korxonalari bilan 
ishlash, investitsiyalar jalb qilish, eksport hajmini 
oshirish, aholini uy-joy bilan ta’minlash, suv tejovchi 
texnologiyalarning joriy etilishi yuzasidan belgilangan 
vazifalar ijrosini ta’minlashda yo‘l qo‘yilgan kamchiliklar 
mas’ul vazirlik va idoralarga ko‘rsatib o‘tildi hamda 
ularni bartaraf etish yuzasidan qator takliflar bildirildi.

Bunda turizm salohiyati yuqori bo‘lgan mahallalarda 
yo‘l va infratuzilmani yaxshilash, mahalliy budjet 
daromadlari barqarorligini ta’minlashda iqtisodiy 
kompleks rahbarlarining mas’uliyatini oshirish, xotin-
qizlarning bandligini ta’minlashda subsidiyalash 
mexanizmidan keng foydalanish masalalariga urg‘u 
berildi.

Muhokama yakunlari bo‘yicha Senatning tegishli 
qarori qabul qilindi.

Shuningdek, parlament nazorati doirasida Toshkent 
viloyatida tadbirkorlikni rivojlantirish va investitsiyalarni 
jalb qilish bo‘yicha amalga oshirilgan ishlar holati 

Abdumutallib TOYIROV olgan suratlar.

O‘zbekiston Respublikasi Oliy Majlisi 
Senatining elliginchi yalpi majlisi to‘g‘risida

AXBOROT
Shuningdek, Saylov kodeksiga siyosiy 

partiyalar tomonidan deputatlikka nomzodlar 
ko‘rsatilayotganda ayollar sonining eng kam miqdorini 
nomzodlar umumiy sonining 30 foizdan 40 foizga 
oshirishni nazarda tutuvchi o‘zgartirishlar kiritilgan.

Bundan tashqari, Oilaviy tadbirkorlikni rivojlantirish 
dasturi doirasida 262,2 ming nafar xotin-qizga 
4,5 trillion so‘m miqdorida kredit, ishsiz va ijtimoiy 
daftarlarda ro‘yxatda turuvchi 27 mingdan ziyod xotin-
qizlarga tadbirkorlik faoliyatini yo‘lga qo‘yish, o‘zini 
o‘zi band qilish uchun 118,5 milliard so‘m subsidiyalar 
ajratilgan.

Davlat boshqaruvi akademiyasida rahbar xotin-
qizlarni tayyorlash bo‘yicha 60 soatlik malaka 
oshirish kurslari tashkil etilib, unda 319 nafar xotin-qiz 
o‘qitilgan.

Shu bilan birga, majlisda ijro muddati ortda qolgan 
ayrim masalalar tanqidiy muhokama qilinib, vazirlik va 
idoralarga tegishli ko‘rsatmalar berildi.

Xususan, xalqaro standartlar va normalarni milliy 
qonunchilikka implementatsiya qilish masalasini 
o‘rganish, mehnat sohasidagi gender statistikasi 
ma’lumotlarini xalqaro tavsiyalarga muvofiq 
takomillashtirish, iqtidorli yosh xotin-qizlarni yuqori 
nufuzli idoralarda stajirovka o‘tash qamrovini 
kengaytirish zarurligi aytib o‘tildi.

Majlis davomida 2024-yilda Gender tenglikka 
erishish strategiyasini amalga oshirish bo‘yicha 
kompleks chora-tadbirlar dasturi ko‘rib chiqildi.

Dasturda xotin-qizlar va erkaklar uchun teng 
huquq hamda imkoniyatlarni ta’minlashga qaratilgan 
qonunchilik asoslarini takomillashtirish, xotin-qizlarning 
ilmiy va startap g‘oyalarini ro‘yobga chiqarish 
ko‘nikmalarini shakllantirish, ularni ilmiy-innovatsion 
faoliyatga keng jalb etish kabi masalalar qamrab 
olinganligi qayd etildi.

Senatorlar ushbu dastur milliy va xalqaro 
majburiyatlarni bajarishga ko‘maklashishga xizmat 
qilishini ta’kidlab, unda belgilangan vazifalar, tadbirlarni 
o‘z vaqtida amalga oshirish hamda bu boradagi 
ishlarni kuchaytirish muhimligi yuzasidan o‘z fikr-
mulohazalarini bildirdilar.

Mazkur masala yuzasidan Senatning tegishli qarori 
qabul qilindi.

Shundan so‘ng yalpi majlisda Andijon viloyati 
hududlarini ijtimoiy-iqtisodiy rivojlantirishga qaratilgan 
“yo‘l xaritalari”ning 2023-yildagi ijrosi muhokama 
qilindi.

Ta’kidlanganidek, “yo‘l xaritalari” ijrosi doirasida 
viloyatni ijtimoiy-iqtisodiy rivojlantirish, aholi turmush 
darajasini yanada yaxshilash, yangi ish o‘rinlarini 
yaratish, aholi bandligini ta’minlash va tadbirkorlikni 
rivojlantirish borasida salmoqli natijalarga erishilgan.

Xususan, 2023-yilda yalpi hududiy mahsulot hajmi 
5,1 foizga, sanoatda 7,3 foizga, qishloq xo‘jaligida 
4 foizga, xizmatlar ko‘rsatish sohasida 11,3 foizga 
va qurilish ishlari hajmi 3,2 foizga o‘sgan. Aholi jon 
boshiga YAHM hajmi esa 20,3 million so‘mni hamda 
o‘sish sur’ati 2,8 foizni tashkil etgan.

Investitsiya dasturlari doirasidagi loyihalar hisobiga 

30 mingdan ziyod yangi ish o‘rinlari yaratilgan. 
Viloyatda 802 million dollarlik to‘g‘ridan-to‘g‘ri xorijiy 
investitsiyalar o‘zlashtirilgan.

Ijtimoiy va ishlab chiqarish infratuzilmasini 
rivojlantirish dasturi doirasida 128 ta obyekt 
foydalanishga topshirilgan.

“Ayollar daftari”ga kiritilgan 91 mingga yaqin 
xotin-qizlarga hamda “yoshlar daftari”ga kiritilgan 31 
mingdan ziyod yoshlarga amaliy yordam ko‘rsatilgan.

Shuningdek, majlisda senatorlar tomonidan aholini 
daromadli mehnat bilan band qilish masalasiga ham 
alohida e’tibor qaratildi. Hududiy bandlik dasturi 

doirasida doimiy, vaqtinchalik va mavsumiy ish o‘rinlari 
hisobiga 532 ming kishining bandligi ta’minlanganligi 
hamda Oilaviy tadbirkorlikni rivojlantirish dasturi 
doirasida hokim yordamchilari tavsiyanomalari asosida 
47,6 mingdan ziyod loyihalar uchun kredit mablag‘lari 
ajratilganligi qayd etildi.

Shu bilan birga, senatorlar tomonidan hududlarni 
ijtimoiy-iqtisodiy rivojlantirishga qaratilgan “yo‘l 
xaritalari” ijrosini ta’minlashda ayrim kamchiliklar va 
o‘z yechimini kutayotgan muammolar ham mavjudligi 
aytib o‘tildi.

Xususan, yangi ishlab chiqarish va xizmat 
ko‘rsatish obyektlarini tashkil qilish maqsadida bo‘sh 
turgan binolar va yer maydonlariga tadbirkorlarni jalb 
qilish bo‘yicha belgilangan ayrim vazifalar ijrosining 
samaradorligi past.

Shahar va tumanlarda 28 ta bo‘sh turgan 
davlat obyekti 3 oydan ortiq vaqt mobaynida 
auksion savdolariga qo‘yilganiga qaramasdan 
savdolar bo‘lib o‘tmagan deb topilgan. Asaka va 

o‘rganilib, natijalari Senatning elliginchi yalpi majlisida 
muhokama qilindi.

Ta’kidlanganidek, Toshkent viloyatida tadbirkorlikni 
rivojlantirish va investitsiyalarni jalb qilishda qator ijobiy 
natijalarga erishilgan.

Xususan, investitsiya dasturlari doirasida 763 ta 
loyiha ishga tushirilishi natijasida 23 296 ta yangi 
ish o‘rni yaratilgan hamda o‘tgan yilda 901,3 million 
dollarlik to‘g‘ridan-to‘g‘ri xorijiy investitsiya va kreditlar 
o‘zlashtirilgan.

Faoliyat ko‘rsatayotgan tadbirkorlik subyektlari 
soni 61 mingta bo‘lib, shundan 38 mingtasi xo‘jalik 
yurituvchi subyektlar (yuridik shaxs), 23 mingtasi 
yakka tartibdagi tadbirkorlardir.

Viloyatda aholining tadbirkorlik faoliyati bilan 
shug‘ullanishi uchun sharoit yaratilib, buning natijasida 
Ohangaron, Toshkent va Zangiota tumanlari yuqori 
ko‘rsatkichlarga erishgan.

Oilaviy tadbirkorlikni rivojlantirish dasturlari 
doirasida 30 063 ta tadbirkorlik subyektiga jami 743,5 
milliard so‘m kredit mablag‘lari ajratilgan.

Shu bilan birga, senatorlar tomonidan ayrim 
kamchilik va muammolar ham mavjudligiga e’tibor 
qaratildi.

Xususan, tadbirkorning faoliyat ko‘rsatishiga to‘siq 
bo‘layotgan muammolar, jumladan, bino-inshootlarni 
zarur muhandislik-kommunikatsiya tarmoqlari bilan 
ta’minlash, tadbirkorlik subyektlariga yer, bino va 
kredit ajratish hamda soliq to‘lovi bo‘yicha nizolar 
kabi masalalar bartaraf etilmaganligi sababli viloyatda 
2023-yilning 1-dekabr holatiga ko‘ra faoliyat ko‘rsatgan 
tadbirkorlik subyektlarining soni 2022-yilning mos 
davridagiga nisbatan 9,4 mingtaga kamaygan.

Viloyatda faoliyat yuritmayotgan kichik biznes 
subyektlari soni qariyb 20 mingtani tashkil etib, ushbu 
ko‘rsatkich 2022-yilning mos davridagiga nisbatan 
Parkent, O‘rta Chirchiq tumanlarida, Bekobod 
shahrida, Piskent va Quyi Chirchiq tumanlarida 
oshgan.

Shuningdek, tadbirkorlik faoliyatini amalga oshirish 
uchun (qishloq xo‘jaligiga mo‘ljallanmagan) onlayn-
auksion savdolarga chiqarilgan 218 ta bo‘sh turgan 
88,1 gektar yer uchastkalaridan jami 428 ta holatda 
vakolatli tashkilotlar tomonidan kelishish yoki xulosa 
berish muddatlari buzilgan.

Bundan tashqari, viloyatdagi nazorat organlari 
tomonidan o‘tkazilgan tekshirishlarda 58 ta qonun 
buzilishi holati, shundan 21 tasida noqonuniy 
tekshirish va 37 tasida tekshirish o‘tkazish tartibini 
buzish holatlariga yo‘l qo‘yilgan. Jumladan, “Tadbirkor 
virtual ofisi” axborot portali orqali kelib tushgan 
murojaatlarni ko‘rib chiqish tartibi va muddati 
ustidan nazorat o‘rnatilgan bo‘lishiga qaramasdan 
murojaatlarning 21,9 foizi (126 ta) bo‘yicha ko‘rib 
chiqish muddati buzilgan.

Tuman (shahar) bo‘yicha kelib tushgan murojaatlar 
tadbirkorlar soniga nisbatan tahlil qilinganda, Piskent, 
Bo‘ka tumanlarida va Ohangaron shahrida murojaatlar 
soni oshgan.

Ma j l i s  davomida  sena to r la r  tomon idan 

vi loyatda tadbirkorl ikni yanada rivojlantir ish 
va investitsiyalarni jalb etishda yo‘l qo‘yilgan 
kamchiliklar mas’ul vazirlik va idoralarga ko‘rsatib 
o‘tildi hamda bu borada ishbilarmonlik muhitini 
yaxshilash, tadbirkorlik sohasida mavjud talablar 
va tartib-taomillarni soddalashtirish bo‘yicha qator 
takliflar bildirildi.

Shu bilan birga, viloyatda tadbirkorlikni rivojlantirish 
va investitsiyalarni jalb qilish borasida mavjud 
muammo va kamchiliklarni bartaraf etish yuzasidan 
ishlab chiqilgan “Yo‘l xaritasi” Senatning tegishli qarori 
bilan tasdiqlandi.

Yalpi majlisda O‘zbekiston Respublikasi Markaziy 
saylov komissiyasi tarkibiga o‘zgartirishlar kiritish 
masalasi ko‘rib chiqildi.

Ma’lumki, “O‘zbekiston Respublikasining ayrim 
qonun hujjatlariga saylov va referendum o‘tkazish 
tartibini yanada takomillashtirishga qaratilgan 
o‘zgartirish va qo‘shimchalar kiritish to‘g‘risida”gi 
qonun bilan Saylov kodeksiga bir qator o‘zgartirish va 
qo‘shimchalar kiritilgan edi.

Mazkur o‘zgartirishlar bilan Markaziy saylov 
komissiyasi to‘qqiz nafar a’zodan iborat tarkibda 
tuzilishi va doimiy asosda faoliyat yuritishi, 
shuningdek, Markaziy saylov komissiyasining bir 
nafar a’zosi Qoraqalpog‘iston Respublikasining vakili 
bo‘lishi belgilangan.

Yuqoridagilardan kelib chiqib, amalda faoliyat 
yuritayotgan Markaziy saylov komissiyasining 14 nafar 
a’zosi o‘z arizalariga ko‘ra vakolatlarini zimmasidan 
soqit qilishni so‘ragan.

Shuningdek, Qoraqalpog‘iston Respublikasi 
Jo‘qorg‘i Kengesi va xalq deputatlari Toshkent shahar 
Kengashining qarorlariga binoan Markaziy saylov 
komissiyasi a’zoligiga Xalmuxammed Paluaniyazov 
va Muxtabar Xusanovaning nomzodlari tavsiya etilgan.

Dastlab Qoraqalpog‘iston Respublikasi Jo‘qorg‘i 
Kengesi va xalq deputatlari Toshkent shahar 
Kengashining qarorlariga binoan Markaziy saylov 
komissiyasi a’zoligiga tavsiya etilgan nomzodlarni 
saylash masalasi ko‘rib chiqildi.

Shundan so‘ng senatorlar Markaziy saylov 
komissiyasi  a ’zolar in ing ar izalar i  bo‘y icha 
munosabatlarini ham bildirishdi.

Muhokama yakuni bo‘yicha Senatning tegishli 
qarori qabul qilindi.

Yalpi majlisda O‘zbekiston Respublikasi Oliy Majlisi 
Senati Kengashining qarorlarini tasdiqlash to‘g‘risidagi 
masala ham ko‘rib chiqildi.

Majlisda senatorlar tomonidan jamiyat hayotining 
barcha sohasi huquqiy asoslarini mustahkamlashga 
va mamlakatda amalga oshirilayotgan keng ko‘lamli 
islohotlar samaradorligini oshirishga, xalqaro 
hamkorlikni rivojlantirishga qaratilgan 10 ta masala, 
shu jumladan, 6 ta qonun muhokama qilindi.

Shu bilan O‘zbekiston Respublikasi Oliy Majlisi 
Senatining elliginchi yalpi majlisi yakunlandi.

O‘zbekiston Respublikasi
Oliy Majlisi Senati

Axborot xizmati.

1

Mushohada
Oliy Maj l is Senatining yaqinda 

o‘tkazilgan elliginchi yalpi majlisida ham 
bu alohida ta’kidlab o‘tildi.

Ayt ish joizki ,  o‘ tgan yi lda so‘z 
yuritilayotgan dastur doirasida 13 ta 
normativ-huquqiy hujjat, jumladan, 
3 ta qonun,  Prezidentn ing 4 ta 
Farmon va qarori, Hukumatning 6 ta 
qarori qabul qilingan. Bu jarayonda 
xot in-qiz lar va bolalar huquqlar i , 
erkinliklari hamda qonuniy manfaatlarini 
ishonchli himoya qilish tizimi yanada 
takomillashtirilishi munosabati bilan 
ayrim qonun hujjatlariga o‘zgartirish va 
qo‘shimchalar kiritildi. Masalan, voyaga 
yetmaganlarga jinsiy zo‘ravonlik sodir 
etganlarga nisbatan javobgarlik choralari 
kuchaytirildi. Ushbu toifadagi jinoyatlar 
uchun qonunchilikda ko‘zda tutilgan 
yengilliklar berilmasligi, jazoni o‘tashdan 
muddatidan ilgari shartli ozod qilish yoki 
jazoni yengilrog‘i bilan almashtirish, 
ya rashgan l i g i  munosaba t i  b i l an 
javobgarlikdan ozod etish kabi choralar 
qo‘llanmasligi qat’iy belgilab qo‘yildi.

Yana bir muhim yangilik sifatida Saylov 
kodeksiga siyosiy partiyalar tomonidan 
deputatlikka nomzodlar ko‘rsatilayotganda 
ayollar sonini 30 foizdan 40 foizga 
oshirishni nazarda tutuvchi o‘zgartirishlar 
kiritilganini aytib o‘tish zarur.

Amaliy choralar xususida gapiradigan 
bo‘lsak, oilaviy tadbirkorlikni rivojlantirish 
dasturi doirasida 262,2 ming nafar xotin-
qizga 4,5 trln. so‘m miqdorida kredit, ishsiz 
va ijtimoiy daftarlarda ro‘yxatda turuvchi 
27 mingdan ziyod opa-singillarimizga 
tadbirkorlik faoliyatini yo‘lga qo‘yish, o‘zini 
o‘zi band qilishi uchun 118,5 mlrd. so‘m 
subsidiyalar ajratilganligi e’tiborga molik. 

Shularga mos ravishda Davlat 
boshqaruvi akademiyasida rahbar xotin-
qizlarni tayyorlash bo‘yicha 60 soatlik 

malaka oshirish kurslari tashkil etilib, unda 
319 nafar opa-singlimiz o‘qitildi.

Shu singari yutuqlar barobarida 
muayyan kamchiliklar borki, ulardan ham 
ko‘z yumib bo‘lmaydi. 

Jumladan, Iqtisodiyot va moliya vazirligi 
tomonidan budjetni shakllantirishda 
ayollarning ishtirokini oshirish choralarini 
ko‘rishga oid topshiriq ijrosi yuzasidan 
faqatgina xorijiy tajriba o‘rganilishi bilan 
cheklanilgan. O‘rganish natijasi asosida 
budjetni shakllantirishda xotin-qizlar 
ishtirokini ta’minlash bo‘yicha amaliy 
choralar ko‘rilmagan. Ayni chog‘da davlat 
organlarida xotin-qizlar va erkaklar 
uchun teng huquq hamda imkoniyatlarni 
ta’minlash masalalari bo‘yicha maslahat 
kengashi faoliyati talab darajasida yo‘lga 
qo‘yilmagan.

“Rahbar ayol lar maktabi” o‘quv 
dasturi bitiruvchilari Milliy kadrlar zaxirasi 
ma’ lumotlar bazasiga kir i t i lganiga 
qaramasdan, ularning atigi 10 foizi 
rahbarlik lavozimiga tayinlangan xolos.

“El-yurt umidi” jamg‘armasi tomonidan 
2023-yilda xorijga ta’lim olish uchun 
yuborilgan yoshlar orasida xotin-qizlar 
ulushi 30,6 foiz bo‘lib, doktorantura 
ta’lim dasturi bo‘yicha Buxoro, Jizzax, 
Xorazm viloyatlari va Toshkent shahridan 
tashqari boshqa hududlardan birorta ayol 
yuborilmagan.

Oila va xotin-qizlar qo‘mitasi tomonidan 
Jahon iqt isodiy forumi tomonidan 
tayyorlanadigan “Global gender tafovuti 
indeksi” hisobotida O‘zbekistonning o‘rnini 
aks ettirish bo‘yicha biror-bir amaliy chora 
ko‘rilmagan.

Shu bilan birga, tazyiq va zo‘ravonlik 
holatlarini baholovchi xalqaro reyting va 
indekslarda O‘zbekiston holatini yaxshilash 
bo‘yicha takliflarni shakllantirish hamda 
manfaatdor vazirlik va idoralar bilan 
hamkorlikda choralarni amalga oshirish 
belgilangan bo‘lsa-da, qo‘mita bor-yo‘g‘i 
“Global ayollar, tinch lik va xavfsizlik 

indeksi” nomli risolani chop etish bilan 
kifoyalanib qolgan.

Xo‘sh, joriy yilda bu borada oldimizda 
qanday vazifalar turibdi?

Avvalo, 2024-yilda Gender tenglikka 
erishish strategiyasini amalga oshirish 
bo‘yicha kompleks chora-tadbir lar 
dasturida 8 ta yo‘nalish va 47 ta banddan 
iborat vazifalar belgilanganligini keltirish 
o‘rinlidir.

Vazifalar
quyidagilardan iborat:

 Jahon iqtisodiy forumi tomonidan 
tayyorlanadigan “Global gender tafovuti 
indeksi” hamda “Global ayollar, tinchlik 
va xavfsizlik indeksi”da O‘zbekistonning 
o‘rnini yaxshilash maqsadida XMTning 
“Mehnat sohasida tazyiq va zo‘ravonlik 
to‘g‘risida”gi konvensiyacini ratifikatsiya 
qilish va xalqaro normalarni milliy 
qonunchiligimizga implementatsiya qilish;
  BMT Taraqqiyot dasturining 

tashki lot larning gender tengl ikka 
erishish bo‘yicha faoliyat samaradorligini 
baholashga qaratilgan xalqaro “Gender 
tenglik nishoni” talablarini o‘rganish va 
tajriba tariqasida Iqtisodiyot va moliya 
vazirligi hamda Bojxona qo‘mitasida 
yo‘lga qo‘yish;
  saylov huquqlar in i  amalga 

oshirishda xotin-qizlar va erkaklar 
uchun teng huquq hamda imkoniyatlarni 
ta’minlash maqsadida mahalliy Kengash 
deputatligiga nomzod xotin-qizlarning 
siyosiy faolligini kuchaytirishga qaratilgan 
o‘quvlarni tashkil qilish;
  milliy kadrlar zaxirasida ayollar 

ulushini 30 foizga yetkazishga qaratilgan 
ishlarni izchil davom ettirish;
  tazyiq va zo‘ravonl ik ko‘p 

sodir etiladigan hududlarda tajribali 
mutaxassislarni jalb etgan holda 
o‘rganish o‘tkazish hamda bu kabi 
salbiy holatlarning oldini olish choralarini 
ko‘rish.

Shuningdek, yana bir qator vazifalar 
borki, bu biz, senatorlardan ham yanada 
faolroq bo‘lishni talab etadi.

Malika QODIRXONOVA, 
Oliy Majlis Senatining 

Xotin-qizlar va gender tenglik 
masalalari qo‘mitasi raisi.

XOTIN-QIZLARNI QO‘LLAB-QUVVATLASH 
VA FAOLLIGINI OSHIRISH BORASIDAGI 

ISHLAR QONIQARLIMI?
Insonparvarlik tamoyillari asosida yurtimizda olib borilayotgan islohotlar 

doirasida xotin-qizlarni har tomonlama qo‘llab-quvvatlash va ularning 
ijtimoiy-siyosiy jarayonlardagi faolligini oshirish borasidagi sa’y-harakatlar 
alohida o‘rin tutadi. E’tiborlisi, bu yo‘nalishdagi ishlar yildan-yilga izchillik 
kasb etayotgani bois salmoqli yutuq va natijalar qo‘lga kiritilayotir. Buni 
2030-yilga qadar O‘zbekiston Respublikasida gender tenglikka erishish 
strategiyasini 2023-yilda amalga oshirish bo‘yicha kompleks chora-tadbirlar 
dasturi ijrosi misolida ham ko‘rsa bo‘ladi.

Ma’lumot o‘rnida ta’kidlash lozimki, 
2009-yildan buyon dunyo miqyosida, 
jumladan, O‘zbekistonda har yili 20-fevral 
— Butunjahon ijtimoiy adolat kuni sifatida 
nishonlab kelinadi. Ushbu xalqaro sana 
BMT Bosh Assambleyasining 2007-yil 
26-noyabrdagi rezolyutsiyasi bilan ta’sis 
etilgan. Bundan ko‘zlangan asosiy maqsad 
jahon hamjamiyati e’tiborini ijtimoiy adolatni 
rivojlantirishga qaratishdan iborat.

Mazkur sana munosabati bilan Ijtimoiy 
adolat uchun global koalitsiya tuzilganidan 

IJTIMOIY ADOLAT,
XALQARO TAJRIBA VA MILLIY AMALIYOT

so‘ng Xalqaro mehnat tashkiloti tomonidan 
butun dunyo bo‘ylab bir qator tadbirlar 
o‘tkazib kelinmoqda. Bu tadbirlar ko‘p 
tomonlama va mintaqaviy institutlarni 
hamda XMTning uch tomonlama 
ishtirokchilarini dunyoda ijtimoiy adolatga 
erishish yo‘lida birlashtirishi bilan alohida 
ahamiyatga ega.

Vebinarda i j t imoiy adolatni  har 
tomonlama ta’minlash borasida amalga 
oshirilgan ishlar va yoshlar uchun munosib 
mehnat, ta’lim olish, ishga joylashtirish 
bo‘yicha yaratilgan imkoniyat va tajribalar 
hamda xalqaro hamjamiyat, xususan, 
XMTga a’zo davlatlar oldida turgan 

vazifalar haqida so‘z yuritildi va o‘zaro fikr 
almashildi. 

Anjuman ishtirokchilari, xususan, 
Xalqaro mehnat tashkiloti hamda BMT 
bolalar jamg‘armasi (UNICEF) vakillari 
tomonidan O‘zbekistonda so‘nggi yillarda 
munosib mehnat tamoyillarini ilgari surish, 
inson, jumladan, bola huquqlari kafolatlarini 
ta’minlash, nogironligi bo‘lgan shaxslar 
bilan ishlash, ushbu sohalarga oid milliy 
qonunchilikni xalqaro standartlardan kelib 
chiqqan holda takomillashtirish borasida 
amalga oshirilayotgan islohotlar yuksak 
baholandi.

Tadbir so‘ngida Xalqaro mehnat 
tashkiloti shafeligida bunday muloqot 
maydonlarini yanada kengaytirish, ijtimoiy 
adolat tamoyillarini ilgari surish borasidagi 
ilg‘or xorijiy tajribalarni o‘rganish va o‘zaro 
tajriba almashish ishlarini kuchaytirishga 
kelishib olindi.

“Xalq so‘zi”.

Oliy Majlis Senati Raisi, Odam savdosiga qarshi kurashish va munosib 
mehnat masalalari bo‘yicha milliy komissiya raisi Tanzila Norboyeva Xalqaro 
mehnat tashkiloti tomonidan Butunjahon ijtimoiy adolat kuniga bag‘ishlab 
videokonferensaloqa shaklida o‘tkazilgan  “Yevropa va Markaziy Osiyoda har 
bir avlod uchun ijtimoiy adolatni ta’minlash” mavzuidagi xalqaro vebinarda 
ishtirok etdi.

Muloqot

MARKAZIY OSIYO VA OZARBAYJON UCHUN 
MASLAHATLASHUVLAR POYTAXTIMIZDA O‘TKAZILDI

T a d b i r d a 
O‘zbekiston, Tojikiston, 

Qozog‘iston, Qirg‘iziston, 
Turkmaniston va Ozarbayjon 
davlatlarining parlament a’zolari, 
fuqarolik jamiyati, yoshlar 
tashkilotlari va ilmiy doiralar 
vakillari, gender ekspertlar, 
BMTning o‘ndan ortiq dasturlari, 
jamg‘armalari va agentliklari, 
gender tenglik va ayollarning 
iq t isod iy  imkoniyat lar in i 
kengaytirish tarafdori bo‘lgan 
xususiy sektor xodimlari ishtirok 
etdi.

Oliy Majlis Senati Raisi, 
Xotin-qizlarning jamiyatdagi 
rolini oshirish, gender tenglik 
va oila masalalari bo‘yicha 
respublika komissiyasi raisi 
Tanzila Norboyeva tadbir 
ishtirokchilariga videomurojaat 
yo‘lladi.

 — Bugungi kunda Markaziy 
Osiyo va Ozarbayjon davlatlari 
xotin-qizlarning huquqlari, 
erkinliklari va manfaatlarini 
himoya qilish, zo‘ravonlik va 
kamsitishning oldini olish, 

shuningdek, qarorlar qabul 
qilish jarayonlarida ishtirokini 
ta’minlash borasida ulkan 
yutuqlarga er ishdi .  Shu 
jumladan, O‘zbekistonda gender 
tenglikni ta’minlash borasida 
amalga oshirilayotgan islohot 
va o‘zgarishlar natijasida zarur 
tajriba va amaliyot to‘plandi, 
muhimi, xotin-qizlarning ijtimoiy, 
siyosiy va iqtisodiy hayotda 
to‘liq va teng huquqli ishtirok 
etishi uchun qulay sharoitlar 
yaratilmoqda.

B i z  ba rcha  j abhada 
ayollar va erkaklar uchun 
teng sharoitlarni nazarda 
tutuvchi Pekin deklaratsiyasi 
hamda Harakatlar platformasi 
maqsadlariga erishish yo‘lida 
dadil odimlayapmiz.

Umuman, O‘zbekiston 
xotin-qizlarni ijtimoiy himoya 
qilish bo‘yicha tadbirlarni har 
tomonlama qo‘llab-quvvatlash 
borasidagi sa’y-harakatlarni 
davom ettirish tarafdori, deya 
ta’kidladi T. Norboyeva.

S h u n i n g d e k , 
maslahatlashuvlarda mintaqaviy 
organlar — BMTning Markaziy 
Os iyo  uchun prevent iv 
diplomatiya bo‘yicha mintaqaviy 
markazi,  Markaziy Osiyo 
mamlakatlari yetakchi ayollari 
muloqoti va boshqa tuzilmalar 
vakillari qatnashdi. 

A n j u m a n  d a v o m i d a 
ins t i tu t la r  va genderga 
o i d  m o l i y a l a s h t i r i s h n i 
mustahkamlash aspektlari 
a s o s i d a  k a m b a g ‘ a l l i k 
muammolarini hal qilishda 
tarmoqlar sa’y-harakatlarini 
m u j a s s a m l a s h t i r i s h 
hamda gender tenglikni va 
xotin-qizlarning huquq va 
imkoniyatlarini kengaytirishni 
t a ’ m i n l a s h  u c h u n 
moliyalashtirishdagi uzilishlarni 
bartaraf etish masalalari batafsil 
tahlil qilindi. Ayni chog‘da haq 
to‘lanmaydigan parvarish va 
uy ishlarining nomutanosib 
yuki bilan kurashish, xizmat 
ko‘rsatish faoliyatiga o‘tish 
hamda ijtimoiy himoya xizmatlari 

va tizimlari mavzulariga keng 
e’tibor qaratildi.

Qayd etilganidek, ushbu 
maslahatlashuvlarni o‘tkazish 
orqali  Markaziy Osiyoda 
gender tenglikka erishish 
bo‘yicha mintaqa salohiyati va 
imkoniyatini baholash hamda 
kambag‘allikni bartaraf etish, 
ijtimoiy himoya va ishchi kuchi 
faoliyati borasidagi ustuvor 
rivojlanish strategiyalarini 
belgilab olish maqsad qilingan.

Maslahatlashuvlar yakuni 
bo‘yicha Markaziy Osiyo 
mintaqas i  (O‘zbek is ton, 
To j ik is ton,  Qozog‘ is ton, 
Qirg‘iziston, Turkmaniston) 
va Ozarbayjonning CSWning 
6 8 - s e s s i y a s i g a  h i s s a 
qo‘shadigan va undagi ishtiroki 
uchun asos bo‘ladigan keng 
qamrovli murojaatlar, ilg‘or 
tajriba va aniq tavsiyalar 
to‘plamini o‘z ichiga olgan hujjat 
qabul qilinadi.

“Xalq so‘zi”.

ONA TILIMIZ — QADRIMIZ,
SHA’NIMIZ IFODASI

Uning himoyasi haqida tinimsiz qayg‘urishimiz lozim.

Ta’sirchan choralar ko‘rish 
mexanizmi shakllantiriladi
Tadbirkorlar va ishbilarmonlar harakati 

— O‘zbekiston Liberal-demokratik partiyasi 
fraksiyasi yig‘ilishida “Iqtisodiy sanksiyalar 
bilan bog‘liq xatarlarni boshqarish mexanizmlari 
takomillashtirilishi munosabati bilan O‘zbekiston 
Respublikasining ayrim qonun hujjatlariga 
o‘zgartirish va qo‘shimchalar kiritish to‘g‘risida”gi 
qonun loyihasi muhokama qilindi.

Mazkur qonun loyihasi bilan “O‘zbekiston 
Respublikasining Markaziy banki to‘g‘risida”gi 
Qonunni iqtisodiy sanksiyalar bilan bog‘liq 
xatarlarni tartibga solish va nazorat qilish 
normalari  bi lan to‘ ldir ish, O‘zbekiston 
Respublikasi qonunlariga tegishli qo‘shimchalar 
kiritish taklif etilmoqda.

Ta’k id langanidek,  Markaziy bankka 
sanksiyaviy xatarlarni boshqarishga doir 
talablarni o‘rnatish uchun huquqiy asoslarning 
yaratilishi kredit va to‘lov tashkilotlarining 
sanksiyaviy komplayens tizimidagi zaifliklarini 
aniqlash va ular bilan bog‘liq xatarlarni 
minimallashtirish yuzasidan tegishli ko‘rsatmalar 
berish va ta’sirchan choralar ko‘rish mexanizmini 
shakllantirish imkonini beradi.

Kredit va to‘lov tashkilotlarida mijozlarga 
hisobvaraqlar  ochish hamda mi jozlar 
operatsiyalarini sanksiyaviy komplayens 
doirasida amalga oshirish bo‘yicha vakolatlarni 
belgilash maqsadida “Banklar va bank faoliyati 
to‘g‘risida”gi, “Nobank kredit tashkilotlari va 
mikromoliyalashtirish faoliyati to‘g‘risida”gi 
hamda “To‘lovlar va to‘lov tizimlari to‘g‘risida”gi 
qonunlarga tegishli qo‘shimchalar kiritish taklif 
etilmoqda.

Muhokama davomida deputatlar qonun 
loyihasining bugungi kundagi zarurati va 
ahamiyatiga alohida e’tibor qaratib, uni ishlab 
chiqishda xorijiy tajriba qay darajada o‘rganilgani 
bilan qiziqdilar.

Qonun tashabbuskorlari mazkur loyihani 
ishlab chiqishda xorijiy davlatlar tajribasi tahlil 
qilinganini qayd etdi. Xususan, xalqaro tajribada 
banklarda soha bo‘yicha risklarni samarali 
boshqarish yuzasidan yuqorida ko‘rsatilgan 
normalarga o‘xshash jihatlar bir qator xorijiy 
mamlakatlar qonunchiligida mavjud. 

Fraksiya a’zolari qonun loyihasini qo‘llab-
quvvatlagan holda, undagi ayrim normalar 
bo‘yicha asosli savollarni o‘rtaga tashladi.

Yig‘il ishda, shuningdek, “O‘zbekiston 
Respublikasining Jinoyat-ijroiya kodeksiga 
mahkumlarning huquqlar i  va qonuniy 
manfaatlarini ta’minlashga qaratilgan o‘zgartirish 
va qo‘shimchalar kiritish to‘g‘risida”gi qonun 
loyihasi ham muhokama markazida bo‘ldi.

Qizg‘in bahs-munozaralar chog‘ida deputatlar 
qonun loyihasini sinchiklab ko‘rib chiqdilar. 
Loyihani birinchi o‘qishda muhokama qilish 
jarayonida fraksiya a’zolari tomonidan berilgan 
takliflarning aksariyati e’tiborga olingani 
ta’kidlandi. 

Ombudsmanning o‘tgan 
yildagi faoliyati qanday 

baholandi?
Ombudsman Feruza Eshmatovaning ma’lum 

qilishicha, hisobot yilida Ombudsmanga 18622 
ta murojaat kelib tushgan. 2022-yilda bu 
ko‘rsatkich 17761 tani tashkil etgan. Murojaatlar 
hududlar kesimida tahlil qilinganda ularning eng 
ko‘pi Qashqadaryo, Surxondaryo viloyatlariga 
hamda Toshkent shahriga, eng kam murojaatlar 
esa Qoraqalpog‘iston Respublikasi va Sirdaryo 
viloyatiga to‘g‘ri kelgan.

O‘zbekiston “Milliy tiklanish” demokratik 
partiyasi fraksiyasi a’zolari Inson huquqlari 
bo‘yicha vakil (ombudsman)ning 2023-yildagi 
faoliyati muhokamasida aholi murojaatlaridagi 
ko‘rsatkich va tahlillarga alohida e’tibor qaratdi.

Munozaralar davomida o‘tgan davrda 
fuqarolarning ekologik huquq va erkinliklarini 
ta ’min lash yo ‘na l ish idagi  muro jaat lar 
2022-yildagiga nisbatan 2,5 barobarga oshib, 
316 tani tashkil etganiga urg‘u berildi.

Bu yo‘nalishdagi murojaatlar nazoratga 
olinishi va o‘rganilishi natijasida fuqarolarning 
ekologik huquqlarini ta’minlash choralari 
ko‘rilmoqda. Jumladan, aholi yashaydigan 
hududda joylashgan Temir-beton ishlab 
chiqar ish korxonasi  boshqa hududga 
ko‘chirilgan, Ombudsman so‘roviga asosan 
ekologiyaga oid talablarni buzgan huquqbuzar 
salkam 10 mln. so‘m ma’muriy jarimaga 
tortilgan.

Qizg‘in muhokama davomida deputatlar 
Ombudsman tomonidan chet ellarda, jumladan, 
Rossiya Federatsiyasida mehnat faoliyatini 
olib borayotgan vatandoshlarimiz huquqlarini 
ta’minlash, zarur hollarda ularga amaliy yordam 
ko‘rsatish bo‘yicha joriy etilayotgan ishlar va bu 

boradagi natijalar bilan qiziqdi. Ushbu masala 
yuzasidan to‘la ma’lumot olgan fraksiya a’zolari 
vakil faoliyatini yanada takomillashtirish bo‘yicha 
taklif va tavsiyalarini ilgari surdilar. 

Yig‘ilishda “Yuridik shaxs maqomiga ega 
bo‘lmagan kasaba uyushmalari tashkilotlarining 
soliq munosabatlarida aniq huquqiy maqomi 
belgilanishi munosabati bilan O‘zbekiston 
Respublikasi Soliq kodeksining 127-moddasiga 
o‘zgartirish va qo‘shimcha kiritish to‘g‘risida”gi 
qonun loyihasi ham mufassal tahlildan o‘tkazildi.

Mazkur qonun loyihasi bilan Soliq kodeksiga 
adliya organlarida hisobga qo‘yilgan yuridik 
shaxs maqomiga ega bo‘lmagan kasaba 
uyushmalari bo‘linmalari, birlashgan va 
boshlang‘ich kasaba uyushmalari tashkilotlariga 
ular ixtiyoriga ko‘ra soliq to‘lovchining 
identifikatsiya raqamini berish imkoniyatini 
nazarda tutuvchi o‘zgartirish kiritilmoqda. 

Savol-javoblar davomida fraksiya a’zolari 
qonun loyihasining ahamiyatiga alohida 
to‘xtalgan holda uni yanada takomillashtirish, 
pishiq-puxta holatga keltirish bo‘yicha o‘z 
fikr-mulohazalarini bildirdi. Loyihadagi ayrim 
normalar bo‘yicha asosli masalalar ham o‘rtaga 
tashlandi. 

Intellektual mulk egalari 
himoyasi ta’minlanadi 

“Adolat” sotsial-demokratik partiyasi 
fraksiyasi yig‘il ishida “Intellektual mulk 
obyektlarini huquqiy himoya qilish tizimi yanada 
takomillashtirilishi munosabati bilan O‘zbekiston 
Respublikasining ayrim qonun hujjatlariga 

qo‘shimcha va o‘zgartirishlar kiritish to‘g‘risida”gi 
qonun loyihasi muhokama qilindi. 

Ta’kidlanganidek, har qanday mamlakat 
taraqqiyoti va jahon hamjamiyatida tutgan 
o‘rni intellektual mulk sohasini rivojlantirish 
bilan chambarchas bog‘liq. Shu bois so‘nggi 
yillarda intellektual mulk obyektlarini huquqiy 
himoya qilish borasida ko‘plab amaliy ishlar 
qilindi. Xususan, sohaga oid qonunchilik bazasi 
shakllantirilib, davlat siyosati samarali yo‘lga 
qo‘yildi. 

Shu bilan birga, j ismoniy va yuridik 
shaxslarning intellektual faoliyati natijasida 
yaratilgan mulkning daxlsizligini ta’minlash, 
jamiyatda huquqbuzarliklarga qarshi toqatsizlik 
munosabatini shakllantirish hamda fuqarolarning 
o‘z huquqlarini himoya qilishdan manfaatdorligini 
t a ’m in lovch i  huquq iy  mexan izmla rn i 
qonunchilikda mustahkamlash talab etilmoqda.

Muhokama davomida fraksiya a’zolari partiya 
maqsad va vazifalaridan kelib chiqib, qonun 
loyihasi yuzasidan o‘z fikr-mulohazalarini, 
takliflarini bildirdi. Xususan, deputat Gulbahor 
Saidg‘aniyeva qonun loyihasining mazmun-
mohiyati va ahamiyatiga to‘xtalib, undagi ayrim 
normalar bo‘yicha qonun tashabbuskorlaridan 
izoh so‘radi. 

Jumladan, qonun loyihasining tushuntirish 
xa t i da  i n te l l ek tua l  mu lkka  n i sba tan 
huquqbuzarlik uchun ma’muriy jazo chorasi 
sifatidagi jarima Davlat budjetiga tushgani 
bunday turdagi huquqbuzarliklarning oldini 
ololmayapti, deb belgilab qo‘yilganiga e’tibor 
qaratdi. Shu sababli deputat huquq egasiga 
zararni qoplash yoki tovon to‘lanishi bilan 

jarima bekor qilinadimi, degan savolni o‘rtaga 
tashladi.

Qonun tashabbuskorlari ushbu savol 
yuzasidan batafsil tushuntirish berib o‘tdi. 

Qayd etilganidek, qonun loyihasining 
qabul qilinishi jismoniy va yuridik shaxs-
larning intellektual mulkka bo‘lgan huquqlarini 
himoya qilish tizimi takomillashtirilishi, sohadagi 
huquqbuzarliklar profilaktikasi sifat jihatdan 
yaxshilanishi hamda huquqbuzarliklar soni 
kamayishiga hamda intellektual mulkning 
himoyasi kuchaytirilishiga xizmat qiladi.

Vakilning murojaatlarni 
tizimli hal etish tashabbusi 

qo‘llab-quvvatlandi
O‘zbekiston Xalq demokratik partiyasi 

fraksiyasi majl isida bir nechta muhim 
masalalar qatorida Inson huquqlari bo‘yicha 
vakil (ombudsman)ning 2023-yildagi faoliyati 
to‘g‘risidagi hisoboti eshitildi.

Deputatlar Ombudsman tomonidan davlat 
organlari va tashkilotlari hamda sudlarga 
fuqarolarning buzilgan huquqlarini tiklash 
yuzasidan 170 ta ta’sir chorasi kiritilgani, 
xususan, sudlarga fuqarolar manfaatida berilgan 
100 ga yaqin ariza va da’vo arizalarining 98 
foizi qanoatlantirilgani, takroriy murojaatlar soni 
2022-yildagiga nisbatan 21 foizga kamayganini 
ijobiy tajriba sifatida ta’kidlashdi.

Fraksiya a’zolari hisobot yilida fuqarolardan 
kelib tushgan murojaatlar soni ortganining 
sabablar i  b i lan qiz iqdi .  Qonunchi l ikni 
takomillashtirish yoki huquqiy bo‘shliqlar bo‘lsa, 
ularni to‘ldirish bilan bog‘liq takliflar haqida 
so‘rashdi.

Inson huquqlar i  bo‘y icha vaki ln ing 
ta’kidlashicha, qonunchilik takliflarini tashabbus 
huquqi tartibida parlamentga kiritish imkoniyati 
berilgan. Shundan kelib chiqib, ayni paytda 
3 ta qonun loyihasi muhokama uchun 
tayyorlanmoqda.

Ularning biri pensiya ta’minoti bilan 
bog‘liq bo‘lib, bu borada fuqarolardan ko‘plab 
murojaatlar tushayotgan ekan. Vakil o‘tgan yilda 
sudlarga kiritilgan da’vo arizalarining 2 tasi ham 
aynan pensiya hisoblashda ish staji inobatga 
olinmagani bilan bog‘liq bo‘lganini aytib o‘tdi.

Sud orqali hal qilinishi kerak bo‘lgani uchun 
fuqaroda moliyaviy xarajatlar uchun mablag‘i va 
yetarli yuridik ma’lumoti bo‘lmagani sababli bu 
ishga Ombudsman aralashishiga to‘g‘ri kelgan. 
Mana shunday vaziyatga tushib qolgan har bir 
shaxs bilan alohida ishlash uchun imkoniyat 
yo‘qligi bois, qonunchilikka o‘zgartirish kiritish 
eng maqbul yechim ekani ta’kidlandi.

Inson huquqlari bo‘yicha vakil kelayotgan 

murojaatlarning eng ko‘pi, ya’ni 3600 tasi ijtimoiy 
masalalar bilan bog‘liq bo‘lib, Xalq demokratik 
partiyasi faollari va deputatlaridan hamkorlikni 
yanada kuchaytirishni kutib qolishini qayd etdi. 
Fraksiya a’zolari bunga tayyor ekanliklarini 
bildirib, Ombudsman faoliyatini yanada 
takomillashtirishga oid taklif va mulohazalarini 
bildirdi.

Hukumat a’zolarining 
mas’uliyati oshiriladi

O‘zbekiston Ekologik partiyasi fraksiyasi 
yig‘ilishida “O‘zbekiston Respublikasi Vazirlar 
Mahkamasi to‘g‘risida”gi Konstitutsiyaviy qonun 
loyihasi ko‘rib chiqildi.

M a ’ l u m  q i l i n g a n i d e k ,  m a z k u r 
Konst i tu ts iyav iy  qonun loy ihas i  b i lan 
amaldagi “O‘zbekiston Respublikasi Vazirlar 
Mahkamasi to‘g‘risida”gi Qonunga yangi 
tahrirdagi Konstitutsiyamizda belgilangan 
normalardan kelib chiqib, tegishli o‘zgartirish 
va qo‘shimchalar kiritilmoqda. Xususan, 
Hukumatning iqtisodiyot, budjet, moliya, soliq, 
ekologiya va atrof-muhitni muhofaza qilish 
hamda ijtimoiy sohalardagi vakolatlari yanada 
takomillashtirilyapti.

Vazirlar Mahkamasi ekologiya va atrof-
muhitni muhofaza qilish hamda ekologik 
xavfsizlikni ta’minlash sohasida yagona davlat 
siyosati amalga oshirilishini muvofiqlashtirishi, 
tabiiy resurslar, xususan, yer, yer osti 
boyliklari, suv, o‘simlik va hayvonot dunyosi 
hamda boshqa tabiiy zaxiralarni muhofaza 
qilish va ulardan oqilona foydalanishni tartibga 
solish bo‘yicha faoliyatni tashkil etishi nazarda 
tutilmoqda.

Shuningdek, loyiha bilan atrof-muhitni 
yaxshilash, tiklash va muhofaza qilish, ekologik 
muvozanatni saqlash, Orolbo‘yi mintaqasining 
ekologik muvozanatini ta’minlash, mintaqani 
ijtimoiy va iqtisodiy jihatdan rivojlantirish 
yuzasidan choralar ko‘rish, “Yashil makon” 
umummilliy loyihasini yanada samarali tashkil 
etish Hukumatning asosiy vazifalaridan etib 
belgilanmoqda.

Deputat lar qonun loyihasi Ekologik 
partiyaning dasturiy maqsad va vazifalarida 
ko‘zda tutilgan ustuvor yo‘nalishlarga mos 
ekanligi hamda ushbu hujjat Hukumat 
a’zolarining mas’uliyatini yanada oshirishga 
xizmat qilishini qayd etdilar. 

Fraksiyalar yig‘ilishlarida ko‘rib chiqilgan 
qonun loyihalar i  deputat lar tomonidan 
qo ‘ l lab-quvvat land i .  Shun ingdek,  kun 
ta r t ib iga  k i r i t i l gan  boshqa masa la la r 
atroflicha muhokama qilinib, tegishli qarorlar 
qabul qilindi.

“Xalq so‘zi”.

Qonunchilik palatasi fraksiyalarida

INSON HUQUQLARI BO‘YICHA HAMKORLIK YANADA MUSTAHKAMLANADI
Siyosiy partiyalarning Oliy Majlis Qonunchilik palatasidagi fraksiyalarining 

yig‘ilishlari bo‘lib o‘tdi. Unda Inson huquqlari bo‘yicha vakil (ombudsman)
ning o‘tgan yildagi faoliyatiga doir masala, shuningdek, intellektual mulk 
muhofazasini ta’minlash, Hukumat maqomini belgilashga qaratilgan bir qator 
qonun loyihalari atroflicha ko‘rib chiqildi. 

ATROF-MUHIT VA 
BIOXILMAXILLIKNI 

SAQLASH
– UMUMIY MAQSAD

K o n f e r e n s i y a n i n g  o c h i l i s h 
marosimida O‘zbekiston Bosh vaziri 

Abdulla Aripov qatnashdi va Prezident Shavkat 
Mirziyoyevning xalqaro forum ishtirokchilariga 
yo‘llagan tabrigini o‘qib eshittirdi.

O‘zbekiston Respublikasi ekologiya, atrof-
muhitni muhofaza qilish va iqlim o‘zgarishi 
vaziri Aziz Abduhakimovning qayd etishicha, 
O‘zbekistonda tabiatni asrash va atrof-muhitni 
muhofaza qilish davlat siyosatining asosiy 
ustuvor vazifalaridan biridir. Xususan, ekologik 
strategik siyosat bo‘yicha qator hujjatlar, 
qarorlar va chora-tadbirlar rejalari qabul qilindi.

O‘zbekistonda GEF va BMT Taraqqiyot 
dasturi bilan hamkorlikda Osiyo qoplonini 
saqlash loyihasi muvaffaqiyatli amalga 
oshirildi. Bu ekologik ta’limga yo‘naltirilgan 
ikkita tashrif markazini yaratish va “Smart-
patrul” tizimini joriy qilish imkonini berdi. 
Shuningdek, O‘zbekiston hukumati tashabbusi 
bilan G‘arbiy Tyan-Shanda qoplonlarni saqlash 
bo‘yicha o‘zaro anglashuv memorandumi 
imzolangani ham faxrlanarli natijadir.

Yig‘ilishda Osiyo qoplonlari yashaydigan 
12 davlat hukumatlari, shuningdek, GSLEP 
kotibiyati va hamkorlar tomonidan 2013-yilda 
qabul qilingan Bishkek deklaratsiyasini 
amalga oshirish bo‘yicha sa’y-harakatlar 
jamoaviy baholandi, istiqboldagi ustuvor rejalar 
belgilandi. 

Xalqaro moliya institutlari va donor davlatlar 
vakillari ishtirokidagi ushbu yig‘ilish Osiyo 
qoplonlari populyatsiyasini saqlash va 
iqlim ta’siriga moslashish sohasida xalqaro 
hamkorlikni mustahkamlash, loyihalarni 
boshlash va mamlakatga grant mablag‘larini 
jalb qilish imkonini beradi. Global isish va 
muzliklarning erishi bilan qoplonlarning 
yashash muhiti va uning o‘lja manbalariga 
tuzat ib bo‘ lmaydigan darajada zarar 
yetkazayotgan iqlim o‘zgarishi sharoitida 
ushbu qimmatli turni saqlab qolish uchun 
transchegaraviy va davlatlararo hamkorlik 
muhim ekanligi qayd etildi.

Muloqotni o‘z vaqtida o‘tkazish, Osiyo 
qoplonlarining yashash muhitini asrab-avaylash 
bo‘yicha qo‘shma chora-tadbirlar ishlab chiqish 
muhimligi nuqtayi nazaridan yig‘ilish yakunlari 
bo‘yicha asosiy majburiyatlar belgilangan 
Samarqand rezolyutsiyasi qabul qilindi.

Samarqand shahrida 17-fevralgacha davom 
etadigan konferensiya davomida yuzdan ortiq 
masalalarni qamrab oluvchi kun tartibi ko‘rib 
chiqiladi. Aytish joizki, bu MDH mamlakatlarida 
ushbu mavzuda o‘tayotgan birinchi yirik tadbir 
hisoblanadi.

Abdulaziz YO‘LDOSHEV
(“Xalq so‘zi”).

A y n i  p a y t d a  g l o b a l 

dunyodagi notinch holat fonida 
Markaziy Osiyoga nisbatan yuzaga 
keltirilayotgan tortishuvli vaziyatlar ham 
ko‘pincha til bilan, milliy qadriyatlar 
bilan bog‘lanyaptiki, bundan tegishli 
xulosalar chiqarmasak, ertaga kech 
bo‘lishi mumkin. 

K e y i n g i  k u n l a r d a  g u v o h i 
bo‘layotganimizdek, sobiq imperiyani 
tiklash haqida norasmiy doiralardan 
tashqari Rossiyaning rasmiy manbalarida 
ham fikrlar yangramoqdaki, ularni tahlil 
qilsak, O‘zbekistonda bunday axborot 
xurujlariga qarshi qanday choralarni 
ko‘rishimiz kerak, degan haqli mulohaza 
yuzaga keladi. 

S h u  o ‘ r i n d a  r u s  m i l l a t i g a 
mansub va boshqa o‘zga mil lat l i 
va tandosh la r im izn ing  qadr i ya t i , 
t i l i  va mil l iy an’analarini saqlash 
Konstitutsiyamizda belgilab qo‘yilganini 
alohida ta’kidlash joiz.

Lekin til haqida gap ketganda, bosh qa 
masalalar yuzaga chiqadiki, bundan ko‘z 
yumib bo‘lmaydi. Masalan, O‘zbekistonda 
jami aholi tarkibida rus vatandoshlarimiz 
2-2,5 foizni tashkil  qi ladi. Ammo 
e’tibor bersangiz, bugun maktab va 
bog‘chalarimizda rus tilida ta’lim berishga 
keragidan ortiq e’tibor qaratilyapti. 

Zotan, yuqorida ta’kidlaganimizdek, 
til oddiy masala emas. Qaysiki, millat 
o‘z tiliga munosabatini o‘zgartirsa, 
tilidan uzoqlashsa, bunday millatlar 
yo‘q bo‘lib ketishi mumkinligi haqida 
tarixdan istagancha misollar keltirish 
mumkin. E’tibor bering: bugun uch 
ming yillik davlatchilik tariximiz haqida 
kuyunib, faxrlanib gapiryapmizu, biroq 
ana shunday bir paytda o‘zbek tili 
qonun, texnologik rivojlanish tiliga aylana 
olmagani bizni xavotirga solishi kerak, 
deb o‘ylaymiz.

Ayni paytda ko‘plab ota-onalar 
farzandlarini ta’ l im rus t i l ida ol ib 
bori ladigan maktablarga beryapti. 
Shubha yo‘qki, ular bolam til bilsin, 
degan ezgu maqsadda shunday yo‘l 
tutyapti. Lekin bu davr bola hayotining 
poydevori tiklanadigan, ongi, qadriyatlari 
shakl lanadigan payt hisoblanadi. 
Aynan shu davrda bolaga o‘zligini bilish 
masalalari singdirilishi kerak. Yaponiya, 
Janubiy Koreya, Xitoy kabi davlatlarda 
bolalarga ayni shu davrida milliy o‘zlikni 
anglash o‘rgatilishi ham shundan.

Yana b i r  masa la :  dav la t  t i l i 
haqidagi qonunimizga ko‘ra, fuqarolar 
o‘z murojaatlarini xohlagan tillarida 
bildirishlari mumkin. Ya’ni fuqarolarning 

xohlagan tilda davlat idoralariga murojaat 
qilishlari belgilab qo‘yilgan. Ammo tan 
olaylik, ayni shu jihat davlat tilining 
rivojiga xalaqit berayotgan asosiy 
me’yorlardan biridir. Chunki tajribadan 
ma’lumki, har qanday tilning rivoji uchun 
unga birlamchi ehtiyoj paydo qilinishi 
kerak. Ehtiyoj bo‘lmagan til esa o‘z-
o‘zidan zaiflashadi.

Nima uchun  mamlaka t im izda 
O ‘zbek i s ton  f uqa ro la r i  bo ‘ l gan 
millatlarning o‘zaro muloqot tili boshqa til 
bo‘lishi kerak? 

Milliy qadriyat sifatida barcha millat 
o‘z tillarini o‘rganishi, muloqotda ishlatishi 
va rivojlantirishi uchun sharoit yaratish 
Konstitutsiyaviy shart, bu bajarilishi 
lozim. Lekin nima uchun o‘z fuqarolarimiz 
orasidagi muloqot tili sifatida davlat 
tilining ustuvorligidan voz kechishimiz 
kerak? 

Bu davlat tiliga hurmatsizlik!
O‘zbekistonda davlat tili bo‘lgan 

o‘zbek til i ta’lim va ish yuritishda 
majburiyat, millatlararo muloqotda 
ustuvor bo‘lishi shart! O‘zaro muloqotda 
esa istagan tilda gaplashish tabiiy huquq, 
albatta.

Milliy taraqqiyotimiz va tariximizni 
puxta o‘rganishimizdagi zaruratdan kelib 
chiqib, fuqarolarimizning ingliz, xitoy, 
rus va arab tillarini chuqur o‘rganish 
tashabbuslari qo‘llab-quvvatlanishi lozim.

Bugun ta’lim tizimida, televideniye, 
hatto ayrim huquqiy hujjatlarda ham 
rus tilining ta’siri kuchli ekanini yaxshi 
bilamiz. Ma’lumotlarga qaraganda, 
Germaniyada nemis tilidan boshqa 
tilda davlat idoralariga murojaat qilish 
qonunga zid sanaladi. Agar boshqa 
tilda murojaat qilsangiz, u nafaqat ko‘rib 
chiqilmaydi, balki buning uchun jarimaga 
ham tortilasiz. Nazarimda, davlat tiliga 
munosabatni shunday shakllantirish 
orqali nemis tiliga bo‘lgan ehtiyoj yuzaga 
keltirilgan. Biz esa haligacha ana shu 
ehtiyojni paydo qilishga botinolmayapmiz. 

Shuning uchun ham qonunlardagi til 
rivojiga to‘siq bo‘layotgan me’yorlarni 
o‘zgartirish va bu borada yanada 
kuchliroq me’yorlarni ishlab chiqish payti 
keldi, deb hisoblayman.

Yaqinda shu haqda fikr bildirganimda 
rus segmentidagi axborot vositalari buni 
noto‘g‘ri talqin qildi. Ya’ni boshlang‘ich 
ta’lim ona tilida bo‘lishi kerak, degan 
gapimni o‘zbek tilida deb tarjima qilishdi. 
Men esa har qanday o‘zbek bolasi 
o‘zbek tilida, rus bolasi esa rus tilida 
boshlang‘ich ta’lim olsin, degan fikrni 
bildirganman. 

Odatda b i r inchi  s infga 
borayotgan bolani qanday 
t i l l i  maktabga berish ota-
onalarning tanlovi, deyishadi. 
Ammo oramizda o‘z bolasining 
umuman maktabda o‘qishiga 
ham qarshi bo‘ladigan ota-
onalar yo‘q deysizmi? Bor, 
albatta. Shuning uchun ham 
bola o‘zbek millatiga mansubmi, 
boshlang‘ich ta’limni ham o‘z 
ona tilida olishi kerak. Xorijiy 
tillarni o‘rganishni esa yuqori 
sinflardan boshlash maqsadga 
muvofiq. 

Eng qizig‘i, ayni shu fikrim 
millatchilik deya talqin qilindi. Vaholanki, 
o‘zbek xalqi hech qachon millatchi 
bo‘lmagan. Shunday bo‘lganda edi, 
Ikkinchi jahon urushi davrida bir to‘g‘ram 
nonini bo‘lib, ham rusga, ham nemisga 
bermagan bo‘lardi. 

Ma’lumki, sobiq ittifoq davrida millatlar 
ustida juda ko‘p mafkuraviy tajribalar 
o‘tkazildi. Afsuski, bunday tarbiyaviy 
ta’sirlar asorati hali ham yo‘qolib ketmadi. 
Ba’zi yurtdoshlarimizni bilaman, millati 
o‘zbek, lekin ona tilini bilmaydi. Shu 
haqda gapirsang yoki til haqida, o‘zbek 
qadriyatlari haqida fikr bildirsang, 
millatchilikka yo‘yishadi. 

Yodingizda bo‘lsa, Prezidentimiz 
elchilar bilan uchrashuvda o‘zbek 
tilini bilmagan diplomat qanday qilib 
O‘zbekiston vakili bo‘lishi mumkin, degan 
edi. Xorijiy tilni o‘rganish mobaynida 
o‘z tilini unutib yuborgan shunday 
elchilar bor va afsuski, hozirgi maktab 
o‘quvchilarida ham shunday muammolar 
uchrayapti. Bizning til va vatanparvarlik 
borasidagi oqsashlarimizni ko‘rib, 
Markaziy Osiyodan haligacha umidini 
uzmagan ba’zi kuchlar bundan unumli 
foydalanishga harakat qilyapti. 

Shunday ekan, ta’lim-tarbiya sohasida 
islohotlarni jadallashtirishimiz lozim. 
O‘zbek til i davlat ti l i ekan, davlat 
idoralariga murojaat, huquqiy hujjatlar, 
reklamalar, tashqi yozuvlar — umuman 
barchasida o‘zbek tili ustun bo‘lishiga 
erishishimiz zarur.

Chindan ham, keyingi paytlarda 
rossiyalik ayrim siyosatdonlar tariximiz 
va hatto tilimizga nisbatan og‘riqli 
mulohazalar bildirmoqdaki, bu aksariyat 
ziyolilarimizni junbishga keltirdi. Ayniqsa, 
tariximizga otilgan toshlar zamirida 
boshqa o‘y, mulohazalar mavjudligi qayd 
etilib, anchadan beri alahsirayotgan 
tarixchilarga nisbatan keskin javoblar 
qaytarildi. 

Tobora av j  o layotgan bunday 
munosabatlar esa kim aslida kim ekanini 
eslatish barobarida har birimizni hushyor 
bo‘lishga yana bir bor undagandek, 
jondan aziz yurtimiz, mustaqilligimizni 
ko‘z qorachig‘ idek doimo asrash 
loz iml ig in i  ang la tgandek bo ‘ ld i . 
Zotan, istiqlol bir marta qo‘lga kiritilib, 
qiyomatgacha himoya qilinadigan ne’mat 
ekanini yanada chuqur his etgandek 
bo‘ldik.

Prezident  Shavkat  Mirz iyoyev 
raisligida 5-fevral kuni ijtimoiy sohadagi 
ustuvor vazifalarga bag‘ishlangan 
v i d e o s e l e k t o r  y i g ‘ i l i s h i d a  h a m 
bog‘chalarni milliy qadriyatlarimizga 
mos yagona standartlar asosida o‘quv-
metodik materiallar bilan ta’minlash 
masalasi ko‘tarilgani bejiz emas. Afsuski, 
bugun o‘z bolasini rus bog‘chasiga, 
rus maktabiga berib, bolasi rus tilida 
gapirayotganidan g‘ururlanayotganlar 
ko‘paymoqda. Bu bilan esa o‘zimizga 
ziyon qilayotganimizni anglamayapmiz. 

Bugungi kunda Toshkent shahri 
maktablar ida 400 mingga yaqin 
boshlang‘ich sinf o‘quvchilari bor, 
ularning 250 mingga yaqini rus tilida 
ta’lim olmoqda. E’tibor bering, bu o‘ylab 
ko‘radigan raqam. Ana shu 250 mingning 
80 foizi, afsuski, o‘zbek. Ayting, qanday 
ota-onaki, farzandi birinchi sinfdan o‘z 
qadriyatiga teskari, ongu tafakkuri, 
o‘lchov mezonlari va milliy madaniyatiga 

zid bo‘lgan tilda savod chiqarishiga yo‘l 
qo‘yib beryapti. 

Agar  bunga b i r - i kk i  o i lan ing 
muammosi deb qarasak, katta xato 
bo‘ladi. Bu — jamiyatimiz muammosi. 
Tilni yo‘qotish, unga befarqlik ham 
aynan shu nuqtadan boshlanyapti, 
aslida. To‘g‘ri, “Ta’lim to‘g‘risida”gi 
Qonunda ta’lim tilini tanlash ota-onalar 
ixtiyorida, deb belgilab qo‘yilgan. Ammo 
ba’zi ota-onalar esa go‘yo farzandi 
kelajagini o‘ylab, ular boshqa tilda savod 
chiqarishiga yo‘l qo‘yib bermoqda. 
Bu shaxsning qonuniy huquqi emas, 
bu mamlakat oldidagi, qadriyatlarimiz 
oldidagi majburiyat sifatida talqin qilinishi, 
ta’lim tili milliy qadriyati va millatidan kelib 
chiqqan holda tanlanishiga alohida e’tibor 
berilishi kerak.

Videoselektorda maktablarda og‘riqli 
masalalardan biri, bu — tarbiya va 
ma’naviyat ekaniga alohida urg‘u 
berildi. O‘tgan yili voyaga yetmaganlar 
tomonidan 3,5 mingta jinoyat sodir 
etilgan va shundan 2 280 tasini maktab 
o‘quvchilari sodir qilgan. Davlat rahbari 
tomonidan o‘quvchilarni vatanparvarlik 
ruh ida tarb iya lash orqal i  u larda 
“huquqbuzarlikka qarshi immunitet” 
hosil qilish tizimini yaratish zarurligi 
ta’kidlandi. 

Mutasaddilarga bolalar tarbiyasini 
yaxshilash, ota-onalar dunyoqarashini 
kengayt i r ishga x izmat  q i lad igan 
mill iy kontentni mahalla va ta’l im 
muassasalariga yetkazib turish, “maktab 
— ota-ona — mahalla” zanjiri asosida 
elektron muloqot platformasini ishga 
tushirish topshirildi. 

Chindan ham, farzandlar tarbiyasida 
tilning o‘rni nihoyatda muhim ekani isbot 
talab qilmaydigan haqiqat. Zero, bolaning 
ongi, dunyoqarashi til orqali shakllanadi 
va rivojlanadi. Bolaning ilk davri uchun 
muhim hayotiy kashfiyot: bog‘chada — 
muloqot, maktabda — bilim begona tilda 
berilsa, tilimiz rivojlanmaydi, qadriyatimiz 
ildizlariga suv bormaydi, aksincha, uni 
zaiflik dunyosi o‘rab-chirmab boraveradi.

Millat, til va Vatan tanlanmaydi, ular Yaratganning ne’matlaridir. Ularni avaylash, 
rivojlantirish va avlodlarga bezavol yetkazish esa har birimiz uchun muqaddas 
burch. Vatansevarlik, qadriyatlarni himoya qilish bugun davlatlar uchun hayot-mamot 
masalasiga aylandi. Ayniqsa, XXI asrda qadriyatlarni bir daraxtga o‘xshatadigan 
bo‘lsak, ayni paytda uning ildizini chopishga harakatlar tinmayapti. Qadriyatlarni 
kim himoya qiladi? Albatta, avvalo, o‘z qadrini, o‘zgalar qadrini hurmat qiladigan, 
jamiyatni, xalqini o‘ylaydigan vatanparvarlar himoya qiladi.

Alisher QODIROV, 
Oliy Majlis Qonunchilik palatasi Spikeri o‘rinbosari, 

“Milliy tiklanish” demokratik partiyasi Markaziy Kengashi raisi.



VATANGA MUHABBAT RAMZIGA
         AYLANGAN SIYMO

Yana bir quvonchli jihati shundaki, 2022-yil 27 — 29-iyun 
kunlari Ozarbayjon Respublikasining Boku shahrida o‘tkazilgan 
Islom hamkorlik tashkilotiga a’zo davlatlar turizm vazirlarining 
XI sessiyasida Xiva shahri 2024-yilda “Islom dunyosining turizm 
poytaxti” deb e’lon qilindi.

Ayni kunlarda Prezidentimizning 2023-yil 12-iyulda qabul 
qilingan “Xiva — 2024-yilda Islom dunyosining turizm poytaxti” 
xalqaro tadbiriga tayyorgarlik ko‘rish va uni o‘tkazish chora-
tadbirlari to‘g‘risida”gi qarori ijrosini ta’minlash bo‘yicha viloyat 
miqyosida, jumladan, “Ichan qal’a” davlat muzey-qo‘riqxonasida 
ham taraddud ishlari olib borilyapti.

— Shu yilning mart oyida Xivada xalqaro tadbirning tantanali 
ochilishi, may oyida esa Islom hamkorlik tashkilotiga a’zo davlatlar 
turizm vazirlarining navbatdagi XII sessiyasi, xorijiy davlatlardan 
tashrif buyurgan nufuzli mehmonlar, mutaxassislar ishtirokida 
muhim mavzularda anjumanlar hamda “Xalqaro ziyorat turizmi 
haftaligi” doirasida Pahlavon Mahmud xotirasiga bag‘ishlangan 
“Strongmen” xalqaro bahodirlar o‘yini musobaqasi, shuningdek, 
madaniy va gastronomik festivallar tashkil etish rejalashtirilgan, 
— deydi  “ Ichan 
qal’a” davlat muzey-
qo‘riqxonasi rahbari 
Alisher Ismoilov. 
— Ayni kunlarda 
xalqaro tadbirlarni 
yuqor i  sav iyada 
o‘tkazish maqsadida 
obodonlasht i r ish 
i s h l a r i  o l i b 
b o r i l m o q d a . 
Muzeylarda yangi 
ekspozitsiya va ko‘rgazmalar uyushtirish, sayyohlik targ‘iboti 
yo‘nalishida o‘zbek, rus, ingliz, arab, fransuz kabi bir qancha 
tillarda bukletlar, yo‘lko‘rsatkichlar tayyorlash, nogironligi borlar, turli 
yoshdagi tashrif buyuruvchilar uchun qulay shart-sharoitlar yaratish 
bo‘yicha ishlar davom ettirilmoqda. 

Ma’lumotlarga ko‘ra Turkiya, Ozarbayjon, Rossiya, 
Ispaniya, Xitoy va boshqa chet davlatlardagi muzeylar, 
muzey-qo‘riqxonalar bilan aloqalar asosida muzeyshunoslik 
va sayyohlarga namunali xizmat ko‘rsatish sohasida ilg‘or 
tajriba hamda texnologiyalar amaliyotga joriy etilayotir. Muzey-
qo‘riqxonada mas’ul mutaxassislar va ommaviy axborot 
vositalari xodimlari faoliyati uchun zarur texnik vositalar bilan 
ta’minlangan shtab ham tashkil qilingan.

— Nufuzli xalqaro tadbirlarga tayyorgarlik jarayonlarida soha 
mutaxassislari va ilmiy xodimlar faol ishtirok etmoqda, — deydi 
muzey-qo‘riqxona ilmiy kotibi, tarix fanlari nomzodi, O‘zbekiston 
Respublikasida xizmat ko‘rsatgan yoshlar murabbiysi Komiljon 
Xudoyberganov. — Sir emaski, Xiva — nafaqat tarixiy-
me’moriy obidalar, balki muqaddas qadamjolar va ziyoratgohlar 
joylashgan tabarruk manzil. Xususan, “Ichan qal’a” davlat 
muzey-qo‘riqxonasi hududidagi Said Aloviddin, Pahlavon 
Mahmud maqbaralari joylashgan ziyoratgohlar, ming yillik tarixga 
ega Jome, shuningdek, Bog‘bonli masjidi, Kalta minor va boshqa 
me’moriy obidalarni asrab-avaylash, ta’mirlash hamda kelajak 
avlodga bus-butun yetkazish maqsadida xalqaro UNESCO 
tashkiloti ekspertlari va mutaxassislari, yaponiyalik hamda 
Xorazm Ma’mun akademiyasi olimlari ishtirokida izlanishlar, 
tadqiqotlar olib borilmoqda. Bu yo‘lda erishilayotgan yutuqlar 
bilan “Xiva — 2024-yilda Islom dunyosining turizm poytaxti” 
xalqaro tadbiri qatnashchilari ham tanishishi mumkin.

Har jihatdan puxta tayyorgarlik ko‘rilayotgan nufuzli tadbirlar 
serquyosh va bag‘rikeng O‘zbekistonning, jumladan, Xiva 
shahrining turistik salohiyatini xalqaro maydonda faol targ‘ib 
qilishda, binobarin, sayyohlar sonining yanada oshishida muhim 
ahamiyat kasb etishi, shubhasiz.

Otabek ISMOILOV,
jurnalist.

Taraddud

XIVA SHAHRINING 
TURISTIK 

SALOHIYATI 
NAMOYISHI

Ma’lumki, Xiva — dunyo sayyohlari e’tibor 
va e’tirofidagi tarixiy shahar. Xalqaro 
UNESCO tashkiloti ro‘yxatiga olingan, 
tarixiy-me’moriy obidalari yaxlit joylashgan 
ertaknamo manzil — “Ichan qal’a” davlat 
muzey-qo‘riqxonasiga tashrif buyurayotgan 
xorijiy va mahalliy sayyohlar soni yil sayin 
oshib bormoqda.

14-fevral — Zahiriddin Muhammad Bobur tavallud topgan kun

(Maktub-esse)

“qovun mahalida poliz boshida qovun sotmoq 
rasm” bo‘lmagan ona yurt Andijonni sog‘inib, 
bir qovun tiligiga mahtal bo‘lganingiz Vatanga 
sodiqlik, buyuk vatanparvar ekaningiz belgisi 
emasmi? Jahonda o‘xshashi yo‘q durdona 
asaringiz “Boburnoma”, ona tuproq sog‘inchi 
bilan yo‘g‘rilgan g‘azallaringiz, nainki bugun, 
balki keyingi avlodlarga ham mangulik ibratdir, 
abadulabad iftixordir! 

Shuni alohida ta’kidlashni istardimki, buni 
maqtov deb tushunmasinlar, asil haqiqatni 
aytaman: ona tilimiz kamolga yetishi uchun 
butun kuchini ayamagan ulug‘ Alisher Navoiyga 
sadoqat ko‘rgizib, uni sidqidil qo‘llab-quvvatlab, 
Andijonni ta’rif qilganlariday: “Eli turkdur. Shahr 
va bozorisida turki bilmas kishi yo‘qtur. Elining 
lafzi qalam bila rost...”ligidan kelib chiqib, 
“Boburnoma”day tengsiz va bebaho asarni o‘sha 
vaqtda urf bo‘lgan fors tilida emas, balki ona 
tilimizda insho etdilar va ona tilimiz xazinasiga 
xazina, parvoziga parvoz qo‘shdilar! Buning 
o‘zi millatparvarlikning, vatanparvarlikning oliy 
namunasi edi.

Prezidentimiz Xavfsizl ik kengashining 
kengaytiri lgan majlisida ajoyib mavzu — 
vatanparvarlik haqida gapirdi. Har birimiz o‘zimizga 
savol berib ko‘raylik: bizlar vatanparvarlarmizmi?.. 
Shu haqda xolisona fikr qilaylik. Dushmanni 
yurtdan quvib chiqarish uchun qo‘liga qilich olib 
jangga otlangan malika To‘maris, yurtni deb o‘z 
jonini qurbon qilgan qahramon Shiroq, dovrug‘i 
tillarda doston Spitamen, bir parcha yerini 
dushmanga berishga rozi bo‘lmagan xunlar 
xoni Modexon, Turonzamin uchun jon olib, jon 
bergan Amir Temur... Ular beshak-beshubha asil 
vatanparvarlardir.

J a n u b i y  K o r e y a d a  f u q a r o  c h e t  e l 
mashinalarini sotib olmaydi, bunga intilmaydi 
ham, faqat o ‘z lar ida ishlab chiqar i lgan 
mashinalardan foydalanishadi. Bu g‘urur 
sanaladi, vatanparvarlik belgisi hisoblanadi. 
Bundan o‘rganishimiz kerak.

Yana “Boburnoma”ga qaytaylik. O‘zlarining 
qisqa umrlarida bir bayramni bir joyda ikki marta 
o‘tkazish nasib etmadi, hamisha safar, notinchlik 
va besaranjomlik, ko‘ch-ko‘ch, to‘polon, jangu 
jadallar, xavf-xatarlar, sargardonliklarda kun 
kechirganlariga qaramay, shunday ulkan asarni 
yarata olganlari misli yo‘q hayratlanarli hodisa! 

Buyuk ibrat shundaki, ulug‘ vatandosh, bu 
mo‘jizaviy asarni kimningdir topshirig‘i bilan 
emas, balki vatansevar fidoyi qalb amri bilan, 
yolg‘iz yuksak farzandlik burchi etagini tutib, 
ona adabiyot oldidagi qarzdorlik hissi zalvari 
tufayli hech qanday g‘arazsiz (davlat mukofoti 
yoki boshqa siylovlarni o‘ylamay, ko‘krak 
nishonlaridan umidvor bo‘lmay) ado etdilar! 
Bunga faqat tahsin aytamiz!

Ulug‘ vatandoshim! Sizga bir noxush hodisadan 

xabar bermay ilojim yo‘q.

O‘zlari yaxshi bilurlar, tilimizda besh harfdan 
iborat, “yuzsiz” degan so‘z bor. “O‘zbek tilining 
izohli lug‘ati”da unga shunday ta’rif berilgan: 
“Yuzsiz — ra’y-andishani bilmaydigan, or-
nomussiz, uyatsiz”. Boshqa suveren davlatlarga 
o‘rinsiz tahdid qil ish, tuhmat uyushtirish, 
nohaqdan bo‘lmag‘ur da’volar o‘ylab topish, 
hech narsadan hech narsa yo‘q, birovni 
behurmat qilish, bosim o‘tkazish, badnom 
etishga urinish, surbetlik kabi bunday illatlar 
insonl ik qiyofasini yo‘qotganlardan kel ib 
chiqadi... Ular ochiqdan-ochiq tekinxo‘rlik, 
haromxo‘rlikdan o‘zini tortmaydiganlar, aytilgan 
so‘zda turmaydiganlar, gapda do‘stlik haqida 
og‘iz ko‘pirtirib, amalda “do‘stlik”ning ko‘chasiga 
ham yo‘lamaganlar, yolg‘onchilikni bus-butun 
kasb-kor qilib olganlardir. Boshqacharoq aytsak, 
bu hol borib turgan noinsoflikning aynan o‘zidir. 
Bular yovuzlik imperiyasining “sifat”lari. 

Kimligining tayini ham yo‘q, hammaga 
tanilib shov-shuv ko‘tarmoqchi bo‘lgan odam, 
agar to‘nini teskari kiyib ko‘chaga chiqsa, bas, 
darhol olamga mashhur bo‘ladi. Bundaylarni 
biz bechora, aqli joyidamas, telba odamlar, deb 
ataymiz. Ulug‘ rus yozuvchisi F. Dostoyevskiy 
bekorga “Telba”  romanin i  yozmaganga 
o‘xshaydi. Ammo biz undaylar bilan gaplashishni 
ko‘pda o‘zimizga ep ko‘ravermaymiz. Ammo na 
chora, gaplashishimiz shart!

Yaqinda rossiyalik bir betavfiq (nomini 
keltirishni ham istamaydi kishi, ular ko‘p...), 
to‘nini teskari kiyganlardan biri ochiqdan-ochiq 
“O‘zbekistonni qo‘shib olamiz”, deb chiqdi, 
keyin boshqasi hech andishaga bormay, 
inqilobgacha o‘zbeklar, qozoqlar, ozarbayjonlar 
yo‘q edi ,  degan bo‘ lmag‘ur gapni  ayt ib 
yubordi... Bechora va savodi haminqadar, 
dunyo tarixidan mutlaq bexabar odam ekani 
ayon ko‘rinib turibdi.

1865-yilda Toshkentni bosib olgan Chor 
Rossiyasi har xil aldov yo‘llar bilan yolg‘on 
siyosat yuritib, xalqimizni qul qilish, mardikor 
sifatida ishlatish, dalaning qora mehnati bilan 
xalqimizning qo‘l-oyog‘ini bog‘lab tashlash, 
rostakamiga ezish, xor etish yo‘lida ko‘p yovuz 
ishlarni amalga oshirdi. 1874-yilda go‘yoki 
Turkiston xalqiga muruvvat ko‘rsatish ma’nosida 
chor podshosi tomonidan: “Tuzem (yerlik) 
xalq bolalari ellik yil mobaynida armiyaga 

olinmaydi” degan norasmiy farmon tarqatildi. 
Bu muruvvat emasdi, aslida maqsad boshqa 
edi, uning tagida Turkiston bolalariga qurol 
bermaslik, ularni harbiy xizmatdan mutlaq nari 
tutish, bobolarga xos bo‘lgan kuchli harbiy 
ruhni, shiddat-shijoatni so‘ndirish, janglardan 
qo‘rqadigan harbiy savodsizlarga aylantirish edi. 
Ular o‘zbek xalqining tarixda qanchalar jangovar 
hayot kechirganini, Chingizxonni lol qoldirgan 
Jaloliddin Manguberdi, Turon zaminida buyuk 
saltanat qurgan sohibqiron Amir Temur, uch 
yuz yildan ortiq hukm surgan davlatni barpo 
etgan Zahiriddin Muhammad Bobur singari 
olamshumul lashkarboshilar yetishib chiqqanini 
yaxshi eslarida saqlashardi. 

Shu sababdan, 1916-yilda Turkiston xalqidan 
mardikorlikka odam olinganda xalq qo‘zg‘olon 
ko‘targanini olam afkor ommasi juda yaxshi 
biladi.

Avantyurachi bolsheviklar Chor Rossiyasi 
siyosatini “muvaffaqiyatli” davom ettirdi. Hech 
o‘zgarish yo‘q, oq rang qizilga aylandi, xolos... 
Eski hammom, eski tos. Mohir sarkardalarga, 
qahramon jangchilarga aylanishi mumkin 
bo‘lgan chapani va tanti o‘zbek yigitlari, asosan, 
“rabochiy batalyon”larga olindi, ular harbiy 
ta’limdan yiroq yerlarda og‘ir mehnatlarga 
duchor qilindi, katta qurilish maydonlariga 
tashlandi. 1962-yilda Moskva yonidagi Klin 
shahrida xizmat qilgan amakim Abduqahhorni 
ko‘rgani borganimda barchasining guvohi 
bo‘lganim esimda. 

Bolsheviklarning boshqa xalqlarni, jumladan, 
o‘zbeklarni kamsitishdan iborat yomon odati 
bor edi. Bu uni tarixidan uzib tashlash, qadim 
ildizlarini quritish, savodsiz qoldirish, manqurtga 
aylantirish va hokazodan iborat. Bir misol 
keltiraman:

Mustamlaka davrida o‘zbek xalqining “2 foiz”i 
savodli (!) deb hisoblash juda urf bo‘lib ketgandi. 
Uyalmay-netmay shunday safsatani dastak 

Ulug‘ ajdodimiz, Zahiriddin Muhammad Bobur 

janobi oliylari! 
Kamina bir ushog‘ingiz, o‘zlari mo‘tabar 

“Boburnoma”da  z i k r  e tgan  Marg ‘ inon 
kunchiqishida, vodiyning markazida, chet bir 
qishloqda tug‘ilgan kamtaringina shogird... Aziz 
tavallud kuningiz munosabati bilan maktub yozib, 
Sizni muborakbod etishga jazm qildim... Imom 
Buxoriy, Beruniy, Ibn Sino, Jaloliddin Manguberdi, 
sohibqiron Amir Temur, Mirzo Ulug‘bek, Alisher 
Navoiy kabi va boshqa tabarruk zotlar bilan 
xayolan suhbatlashib turish odatimdir. 

Avvalo, shunday qutlug‘ kunlar, ulug‘ 
ajdodlarimizning tavallud ayyomlarini nishonlash 
dunyolarga bergisiz bir savobki, ular o‘zligimizni 
anglashga, ertangi kunimizga sinchkovlik bilan 
qarashga, hushyorlikni qo‘ldan bermaslikka, 
beparvo bo‘lmaslikka undaydi va chorlaydi. 

Biz, avvalo, o‘zimizning kimligimizni yaxshi, 
yaxshi emas, yaxshiroq anglab olishimiz kerak. 
Bu — aksioma. Quvonchlisi shuki, aynan 
ortga qaytmas o‘zimizni anglash jarayoni dadil 
olg‘a siljimoqda. Uning boshida Prezidentimiz 
Shavkat Mirziyoyev turibdi. Bu tahlikali zamonda 
donishmandlik, uzoqni ravshan ko‘ra olishlik, 
bosiqlik va shijoat bilan olib borilayotgan 
rahnamolik, yurt boshqarish tufayli yangi 
O‘zbekistonning mavqei jahon hamjamiyatida 
ortib bormoqda. Osiyoda, Yevropa va Amerikada 
tan olinyapti, hali mamlakatimizga kelmagan 
davlat rahbarlari tashrif buyurishga shoshilmoqda. 
Sanoat keskin rivojlanish pallasiga kirayotir (axir 
bizda bir vaqtlar gugurt ham ishlab chiqarilmagan), 
qudratimizga qudrat qo‘shayotir. Xorijliklar bizlarga 
havas qilmoqda, yurtimizni ziyorat qilishga 
kelayotgan turistlar soni tobora ko‘paymoqda...

Meni nihoyatda mamnun etgan hodisa, 
Prezident  Shavkat  Mirz iyoyevning shu 
yi l  12-yanvarda Xavfsizl ik kengashining 
kengaytirilgan yig‘ilishida axborot masalalariga 
alohida to‘xtalgani, xususan, axborot makonida 
milliy kontentni kengaytirish masalasi bo‘yicha 
teran fikr-mulohazalar yuritgani bo‘ldi. Bag‘oyat 
dolzarb muammo ko‘tarildi! 

Tan olaylikki, shu paytgacha biz ma’lumot 
olishda, asosan, Rossiya axborot vositalaridan 
foydalanamiz, shunga o‘rganganmiz, qizig‘i, 
ular nima desa (yolg‘on bo‘lsa ham), haqiqat 
shu ekan-da, deb qabul qilish bizga odat 
bo‘lib qolgan. Rossiya kanallarida to‘ppa-
to‘g‘ri yuzimizga ig‘vogarona gaplar, tuhmatlar, 
hatto xalqimiz, davlatimiz sha’niga haqoratlar 
yog‘dirsalar ham jim qarab o‘tiramiz... Ular 
shunday yo‘l bilan tashviqotni kuchaytirib, nafaqat 
o‘z teletomoshabinlarida, balki dunyoda ham 
nosog‘lom kayfiyat uyg‘otadi. Shunday ekan, har 
qanday tanqidga javob berish kerak.

Yangi O‘zbekistonning asil haqiqatlarga 
asoslangan o‘z milliy kontenti yaratilishi juda zarur, 
toki u O‘zbekistonning o‘z so‘zi bo‘lsin!

Yuqorida jahonda yurtimizdagi rivojlanishlar, 
bu taraqqiyotni hayrat bilan kuzatayotganlar bor, 
dedik. Lekin ular ichida olako‘zlar uchrashi kishini 
tashvishlantiradi. Yashnab borayotgan chaman, obod 
shaharlar badnafslarning ko‘zini o‘ynatadi. Ularning 
ichida qora niyat etagini tutganlar tap-tortmay iddao 
qilishlari ko‘ngillarga xiralik soladi... Hammamiz 
hushyor bo‘lmog‘imiz ham farz, ham qarz!

Ulug‘ vatandoshim! Vatanparvarlik ramziga 

aylangan siymoingiz hammamizni ruhlantirib 
turadi, axir Hindistonda, olis Agrada turib, o‘sha 

E’tirof

Alisher Navoiyning 
“Xamsa” asari arab tiliga 

tarjima qilinadi

Unda Qohira universiteti 
va  boshqa  o l i y  t a ’ l im 
muassasa la r i ,  t adq iqo t 
markazlari, adabiyot, san’at 
va madaniyat namoyandalari 
hamda ommaviy axborot 
vositalari xodimlari qatnashdi.

A n j u m a n d a  s o ‘ z g a 
chiqqanlar Navoiyning turkiy 
tilni, xususan, o‘zbek tilini 
rivojlantirishga qo‘shgan ulkan 
hissasi va turkiy tilda yozilgan 
ilk “Xamsa” asari haqida 
batafsil so‘z yuritishdi.

Ayn iqsa ,  Navo iyn ing 
“Muhokamat ul-lug‘atayn” 
asari turkiy tilning barcha 
jozibasi va imkoniyatlarini 

isbotlab bergani misrliklarda 
katta qiziqish uyg‘otdi.

Misr vakillari Navoiy kabi 
buyuk shoirning asarlari hozirgi 
kunga qadar arab tiliga tarjima 
qilinmaganini afsus bilan qayd 
etdilar. Bu borada misrlik 
mutaxassislar bilan birgalikda 
yangi loyihalarni amalga 
oshirish, dastlabki bosqichda 
Navoiyning buyuk “Xamsa” 
asarini arab tiliga tarjima qilish 
taklifi ilgari surildi. 

Tadbir yakunida Navoiy 
g‘azallari va ruboiylaridan 
namunalar o‘qildi.

“Dunyo” AA.
Qohira

O‘zbekiston elchixonasi tomonidan Misr davlat 
kutubxonasida buyuk alloma Alisher Navoiy 
tavalludining 583-yilligiga bag‘ishlangan  adabiy-
ma’rifiy tadbir o‘tkazildi.

Jahonda o‘xshashi yo‘q durdona asaringiz 
“Boburnoma”, ona tuproq sog‘inchi bilan 
yo‘g‘rilgan g‘azallaringiz, nainki bugun, balki 
keyingi avlodlarga ham mangulik ibratdir, 
abadulabad iftixordir!

qilishni yaxshi ko‘rardilar. Lekin hech kim bu 
hisobning qaysi o‘lchovdan olinganini so‘rab-
surishtirmasdi. Ular aytdimi, demak, bu rost, 
deb qabul qilinardi. Dunyo faniga tamal toshini 
qo‘ygan buyuk allomalar chiqqan xalqning 
bahosi shumi?.. Aslida bu fikrni gapirganlar, 
o‘zlariga o‘zlari baho berganlar, desak, adolatli 
bo‘ladi.

Taniqli tatar olimi A. Karimullin etnoslar 
haqidagi bir kitobida shu masalaga to‘xtalib, “2 
foiz” deganda, buni aytganlar, rus tilini biladigan 
odamlarnigina nazarda tutgan bo‘lsalar kerak, 
deb kinoya qilgandi.

Ulug‘ vatandoshim! Sezib turibman, Siz 

Vatanimda nimalar yuz berayotir, deb bezovta 
bo‘lmoqdasiz... O‘zingizga ma’lum, xalqimizga 
xos bo‘lgan hamisha “kengfe’llik”, “bag‘rikenglik”, 
“ishonuvchanlik” kabi urf-odatlarimizni juda 
ardoqlasa arziydi, bari tengsiz insoniy fazilatlar, 
lekin ular me’yoridan oshib ketsa, zarar yetkazishi 
ham tarixdan ma’lum.

O‘zlarining bir hikmatlari bor edi, juda 
ko‘nglimga o‘rnashib qolgandi, hatto uni she’rga 
solgandim:

Tor ko‘ngilli dushmaningni
Bartaraf aylayin deb,
O‘tga-cho‘qqa urma o‘zing,
Yurma behuda g‘am yeb.
O‘z ishing qil. Haq deb seni
Bir kun ko‘rgizib imdod,
Tor ko‘ngilli dushmaningni
Bartaraf etgay hayot!

Bu — to‘g‘ri... “Tor ko‘ngilli dushman”ni 
hayot bartaraf etishiga ishonchim komil. 
Albatta, adolat qaror topadi! Lekin... Bu 
qachon? Xalqimiz, har bir vatandoshimiz, ya’ni 
sizu men, ular — barchamiz do‘ppini yerga olib 
qo‘yib, do‘st kim, dushman kim ekanini ajratib 
olishimiz kerak! Bugun zamon talabi shunday 
bo‘lib qoldi. Lekin biz hali ajratganimiz yo‘q...

Sohibqiron Amir Temur uch narsani mahkam 
tutard i :  “Mulk,  xazina,  qo‘shin” .  Mulkni 
mustahkam qi l ish,  xazinani  boyi t ish va 
qo‘shinni oliy maqomga yetkazish... Biz hech 
kimga qarshi kurashmaymiz, biz dushmanga 
qarshi kurashamiz! Bizni hurmat qilganlarning 
hurmatini joyiga qo‘yamiz, bizga tuhmat 
etganlarni esa bobomizdan ulgi olib, munosib 
javob beramiz. Bunga shak-shubha bo‘lishi 
mumkin emas! 

Sohibqirondan ibrat olib mulkni barqaror 
qilish, xazinani poydor etish, qo‘shinni esa 
tog‘larday qudratli kuchga aylantirish yo‘lida 
qatt iq qayg‘urganingizni  yaxshi  bi lamiz. 
O‘zlari mard va qo‘rqmas, bahodir sipoh-
jangchi larni  hamisha ardoqda tutganlar, 
shijoatli sarkardalarin bosh ustiga qo‘yganlar. 

Mustaqil yangi O‘zbekiston — nufuzli, kuchli 
davlat, katta mamlakat, u qudratli armiyaga 
ega. Har qanday dushman kelsa, shubhasiz, 
o ‘z in ing munosib javobini  o ladi .  Harbiy 
kuchlarimizga e’tibor katta. Prezidentimiz, 
O‘zbekiston Respublikasi Qurolli Kuchlari 
Oliy Bosh Qo‘mondoni Shavkat Mirziyoyev 
rahnamoligida armiyamiz Vatanimizning metin 
qo‘rg‘oniga aylanmoqda, xalq va armiya birligi 
mustahkamlanib bormoqda, takomillashish 
yo‘lida davom etmoqda. 

Armiyamizning qudratini oshirish, harbiy 
san’atni chuqur egallash, strategiya va taktikani 
teran o‘rganish borasida maqsadli izlanishlar, 
harbiy mahorat mashqlari bir lahza ham 
to‘xtagani yo‘q. Ayni paytda mamlakatimizda 
harbiy sanoatni jiddiy rivojlantirishga qaratilgan 
harakat lar  hammamizni  quvont i rmoqda. 
Armiyamiz eng zo‘r qurol-aslahalar, zamonaviy 
ilg‘or texnik anjomlar bilan jihozlanishi shart. 
Maktab o‘quv dasturlariga harbiy-vatanparvarlik 
darslarini kiritish zarur.

Jangovar Qurol l i  Kuchlarimiz, bahodir 
askarlarimiz ota-bobolardan o‘tib kelgan, 
qonlarida gupurib turgan jasorat, shijoat, 
bahodi r l ik ,  vatanparvar l ik  tuyg ‘u lar idan 
ko‘kraklari baland, boshlari mag‘rur. Jahonning 
turli mamlakatlarida o‘tkazilayotgan harbiy 
salohiyat bo‘yicha xalqaro musobaqalarda 
birinchi o‘rinlarni olib kelayotganlari buning 
yorqin isbotidir. Ha, O‘zbekiston askarlari 
o‘zlarining kimligini dunyoga ko‘rsatmoqda.

Ulug‘  vatandoshim! Hamisha bezovta 
pok ruhingizni, oz bo‘lsa-da, xotirjam qilay, 
degan umidda yuqoridagi so‘zlarni yozishga 
oshiqdim...

Boqiy salom va ehtirom ila... shogirdingiz.

Muhammad ALI,
O‘zbekiston xalq yozuvchisi.


